
Европэм и чемпионым и дерс

Къэбэрдей-Балъкъэр Республикэм и 
 Iэтащхьэ КIуэкIуэ Казбек лэжьыгъэ    
IуэхукIэ хуэзащ УФ-м и Антимонопольнэ 
 къулыкъущIапIэм и унафэщIым и къуэ-
дзэ Нижегородцев Тимофей.

ЗЭIУЩIЭМ хэтащ Федеральнэ антимо-
нопольнэ къулыкъущIапIэм и управленэу 
КъБР-м щыIэм и унафэщI Къумахуэ Ан-       
нэ. Ар теухуауэ щытащ къэралыр зы хуей 
хьэпшыпхэмрэ Iуэхутхьэбзэхэмрэ къэ щэ-
хуныр къызэрызэрагъэпэщым зэры кIэ-

лъыплъым, мылъку къэзылэжь субъектхэм 
субсидиехэр зэрыхухахым.

ЩIыналъэм и къэрал властым и орган -
хэр Федеральнэ антимонопольнэ къу-
лыкъущIапIэм жыджэру долажьэ эконо-
микэм и щытыкIэр егъэфIэкIуэным, Iуэху-
кIэ зэрызэпеуэм зегъэужьыным, бизнесым 
зыщIэгъэкъуэным я лъэныкъуэкIэ.

КъБР-м и Iэтащхьэмрэ
Прави тельствэмрэ я

пресс-IуэхущIапIэ.

Къэбэрдей-Балъкъэрым 
бжьыхьэсэр щIэгъэхуэб-
жьауэ щокIуэкI. Мы зэма-
ным гектар минищым нэб-
лагъэ трасащ. Дзэлыкъуэ, 
Тэрч, Прохладнэ щIына-
лъэхэм вэн-сэныр нэхъ 
пасэу щаублащ.

КъБР-м Мэкъумэш хо-
зяйствэмкIэ и министер-
ствэм и сайтым къызэры-
ралъхьамкIэ, мы гъэм 
бжьы  хьэсэ гъавэу ящIэнущ 
гектар мин 60-м нэблагъэ, 
ар гъэ кIуам щыIам хуэ-
дизщ. 

Губгъуэ лэжьыгъэхэр 
егъэ кIуэкIыным ехьэлIауэ 
мэкъумэшыщIэхэр зыхуеину 
теникэхэмкIэ, Iэмэпсы мэ-
хэм кIэ, жылапхъэхэмкIэ, 
ми неральнэ щIыгъэпшэр-
хэмкIэ къызэгъэпэщащ. 
Жы лапхъэу республикэм 

Къэралым щынэхъ лъагэ 
дыдэ зыплъыхьыпIэ утым - 
«Эльбрус» курортым и Гара-
баши щIыпIэм открыткэ е 
письмо дяпэкIэ иребгъэ-
хыфынущ. Кавказ.РФ-м 
«Уры сейм и пощтым» дэ-
щIыгъуу пощт ашык щагъэу-
ващ кIапсэ гъуэгум и станц 
нэхъ лъагэ дыдэм, метр 
3847-рэ лъагапIэм. 

«IУАЩХЬЭМАХУЭ и джа-
бэхэм къыщызэIуих теплъэ 
дахащэхэмкIэ сытым дежи 
нэгъуэщIхэм уадэгуэшэну 
ухуейщ. ИкIи пощт ашыкыр 
абы зэрыщагъэувар хабзэ-
щIэм и къежьапIэ зэрыхъу-
нум шэч къытесхьэркъым - 
къэралым щыпсэу дэтхэнэ -
ми нэхърэ нэхъ лъагэу зыпIэ -
ту уи Iыхьлыхэм Iуащхьэмахуэ 
лъапэ къиптыкI сэлам гуапэр 
яIэрыбгъэхьэну. А псом къа-
дэкIуэу пощт ашыкыр хьэры-
чэтыщIэ мащIэм сэбэп хуэ-
хъунущ - Iуащхьэмахуэ зытет 
открыткэхэмрэ конвертхэмрэ 
дяпэкIэ нэхъ щIэупщIэ яIэ-
нущ. Бгы лыжэ лъэхъэнэр 
къы щызэIуахым апхуэдэ 
Iуэху тхьэбзэр ди хьэщIэхэм я 
дежкIэ гъэщIэгъуэн хъунущ», 
- къыхигъэщащ Кавказ. РФ-м 
и унафэщIым и къуэдзэ Гон-
чаров Никколай. 

Зи гугъу тщIы Iуэхугъуэр 
трагъэхуащ жэпуэгъуэм и 9-м 
ягъэлъапIэ Пощтым и дуней-
псо махуэм. Курортым и хьэ-
щIэхэм я письмохэмрэ отк-
рыткэхэмрэ яутIыпщыфынущ 
дунейм и щытыкIэр къыще-
зэгъыу курортым и щIыпIэ 
нэхъ лъагэ дыдэм дэкIуеину 
Iэмал щаIэ сыт хуэдэ махуэ-
ми. Iуащхьэмахуэ щыIэ кор-
респонденцэр пощтзехьэм 
тхьэмахуэм тIэу кърихьэхы-
нущ. 

«Пощт Iуэхутхьэбзэхэр ди 
къэралым и щIыналъэ псоми 
къыщагъэсэпэб. Къэбэр-
дей-Балъкъэрым и закъуэ 
«Урысейм и пощтым» и ашы-
кыу 400-м щIигъу щагъэуващ, 
- къыхигъэщащ а акционер 
 зэгухьэныгъэм и Кавказ Ищ-
хъэрэ макрорегионым и уна-
фэщI Ткаченкэ Максим. - 
Урысейм и бгылъэ щIыпIэ 
нэхъ лъагэ дыдэм къыщызэ-
Iуаха пощт ашыкыр щыхьэт 
тохъуэ ар цIыхухэм нэхъ япэ-
гъунэгъуу щытыну зэрыхущIэ-
къум. Си фIэщ мэхъу Iуащ-
хьэмахуэ щагъэува пощт 
ашыкыр щIымахуэ лъэхъэ-
нэм къищынэмыщIауэ, илъэс 
хъурейм къагъэсэбэпыну». 

ФщIэн папщIэ: Iуащхьэма-
хуэ лъапэ Къэбэрдей-Балъ-
къэрым и бгылъэ курортщ, 
лIэщIы гъуэ блэкIам и 70 
гъэхэм къы щы щIэдзауэ мэ-
лажьэ. Бгы лыжэ зыгъэп-
сэхуным, альпинист дэ кIы-
ным хуэунэтIа ду ней псо мы-
хьэнэ зиIэ щIы пIэщ. 2016 
гъэм Кавказ.РФ-м абы къы-
щызэIуихащ бгым къежэ хы-
нымкIэ къэралым щынэхъ 
лъагэ дыдэ щIыпIэ. КIапсэ 
 гъуэгум и ищхьэ дыдэ Гара-
баши станцыр Урысейм и Ре-
кордхэм я тхылъым иратхащ, 
ар тенджызым ищхьэкIэ метр 
3847-кIэ щыIэщ. Мы щIы-
пIэращ къэралым нэхъы бэ 
ды дэрэ бгы лыжэ лъэхъэнэр 
ще кIуэкIыр - ику иту щэкIуэ-
гъуэм и кум къыщы щIэдзауэ 
мэ къуауэгъуэ пщIон дэ. Уры-
сейпсо, дунейпсо зэхьэзэхуэ-
хэр, къэралым и бгы лыжэ ко-
мандэ къыхэ хахэм зыгъэ сэ-
ны гъэхэр щра гъэ кIуэкI щIы-
пIэ нэхъыщ хьэщ. 

МЭЗКУУ  Къан. 

Адыгэ Республикэм и 
илъэси 100-р щигъэлъапIэм 
ирихьэлIэу ди къуэш хэ-
гъэгум къыщызэрагъэпэ-
щащ «Дохутырхэм я хасэ» 
щIыналъэ жылагъуэ зэ-
гухьэныгъэ.

АБЫ хагъэхьащ Москва 
щыIэ сымаджэщ цIэрыIуэ-
хэм, щIэныгъэ центрхэм, ап-
хуэдэуи Адыгейм, Къэбэр-
дей-Балъкъэрым, Къэрэ-
шей-Шэрджэсым, Красно-
дар крайм щылажьэ дохутыр 
лъэрызехьэхэр. «Дохутырхэм 
я хасэм» и Iэтащхьэу хахащ 
Къэбэрдей-Ба лъкъэрым 
къы щалъхуа, медицинэ щIэ-
ныгъэхэмкIэ доктор, Iэ щIа-
гъэм зэпымыууэ щыхура-
гъаджэ Урысей медицинэ 
академием (РМАНПО) сабий 
нейрохирургиемкIэ и кафед-
рэм и профессор, Сабий 
 хирургиемрэ трав мато ло-
гиемкIэ щIэныгъэ-къэхута-
кIуэ институтым нейрохирур-
гиемкIэ и къудамэм и уна-
фэщI Семэн Жаннэ Борис и 
пхъур. 

Хасэм и япэ зэIущIэшхуэр 
Мейкъуапэ къэрал техноло-
гие университетым щекIуэ-
кIащ. Абы зыкърыригъэ хьэ-
лIащ Адыгейм и Iэтащхьэ 
 КъумпIыл Мурат. 

«Ди дежкIэ хуабжьу мы-
хьэнэшхуэ иIэщ мыпхуэдэ 
Хасэр ди республикэм щы-
лэжьэну Iэмал диIэ зэры-
хъуам. Сэ сызэреплъымкIэ, 
адыгэхэм я мызакъуэу, ди 
щIыналъэхэм щыщ дохутыр 
цIэрыIуэхэри абы хэгъэхьэн 
 хуейщ, зыщыщ лъэпкъым 
емылъытауэ. Сыт щхьэкIэ 
жыпIэмэ, ди хэкуэгъу куэд 
къэралым и медицинэ Iуэху-
щIапIэ нэхъыфIхэм щола-
жьэ. А псори къегъэблэгъа-
уэ, Iуэхум къыхэшэн хуейщ. 
Дызэдэлажьэмэ, сэбэпы-
нагъ нэхъыбэ къыпэкIуэнущ 
ди хэгъэгухэм щыпсэухэм я 
дежкIи, узыншагъэр хъумэн 
IэнатIэм нэхъри зиужьыным-
кIи. Апхуэдэуи республикэ-
хэм ди зэхуаку дэлъ зэпы-
щIэныгъэр нэхъри иригъэ-
фIэкIуэну къызолъытэ, - 
жиIащ КъумпIылым. 

Iэтащхьэм къыхигъэщащ 
УФ-м и Президент Путин 
Владимир унафэ зэрищIам 
тету, урысей медицинэмрэ 
абы епха щIэныгъэмрэ зау-
жьынымкIэ япэ игъэщыпхъэ 
къалэнхэр щIыналъэхэм зэ-
рыщызэфIагъэкIыр, дохуты-
ру еджахэр я IэщIагъэм нэхъ 
Iэзэ хуэхъун папщIэ къэрал 
медицинэ IуэхущIапIэхэм я 
дэIэпыкъуныгъэ зэрыхуэны-
къуэр. Мис абы и лъэныкъуэ-
кIэ, Хасэм хэтыну дохутырхэр 
сэбэп зэрыхъунур игъэбел-
джылащ. 

Къэбэрдей-Балъкъэрым и мэкъумэш, фермер Iуэху-
щIапIэхэм Iэщышхуэу мин 270-м щIигъу яIэщ. Абыхэм 
 ящыщу мини 130-м щIигъур жэм къашщ. Бжыгъэхэр илъэс 
блэкIам и фокIадэ-жэпуэгъуэ мазэхэм ирихьэлIэу ягъэ-
лъэ гъуам къызэрыщхьэщыкI щыIэкъым.

IЭЩ цIыкIухэм (мэлхэмрэ бжэнхэмрэ) я щхьэбжыгъэр мин 
420-м щIегъу. Ари 2021 гъэм яIам нэхърэ процент зыбжанэкIэ 
нэхъыбэщ.

Кавказ Ищхъэрэм СтатистикэмкIэ и къэрал IуэхущIапIэм 
къызэритамкIэ, мы илъэсым и мазийм гъавэхэкIыу Iуахыжар 
ипэ ита илъэсым яIам нэхърэ проценти 3,7-кIэ нэхъыбэщ икIи 
сом мелард 30-м нэблагъэ и уасэщ.

Иджыпсту ди республикэм и мэкъумэш IэнатIэхэр нартыху 
гъавапхъэм и Iухыжыным пэрытщ. Къэбэрдей-Балъкъэрым 
Мэкъумэш хозяйствэмкIэ и министерствэм хъыбар къызэры-
дигъэщIамкIэ, фокIадэм и кIэхэм ирихьэлIэу гектар мин 41-м 
щIигъур кIэрыхуншэу кърахьэлIэжащ. Абы къытрахащ тонн 
мин 270-рэ. Зы гектарым хуэзэу къаритар центнер 64-м щIегъу 
икIи ар нэгъабэ Iуахыжам хуэдиз дыдэ мэхъу.

ШЭРЭДЖ Дисэ.

Урысейм и антимонопольнэ
къулыкъущIапIэм и лIыкIуэхэм яIуощIэ

Бжьыхьэсэр яублэ

иIэщ тонн мин 28,5-рэ. Абы 
щыщу къигъэсэбэпыфынур 
зэрыхъур тонн мин 15,4-
рэщ, адрейр мэкъумэ шы-
щIэхэм нэгъуэщI щIыналъэ-
хэм иращэнущ. 

Нэхъыщхьэращи, бжьы-
хьэ сэм хуагъэхьэзыра жы-
лапхъэхэм хамэ къэралхэм 
къраша яхэткъым, псори ди 
щIыналъэм щыхахащ.

НАФIЭДЗ  Мухьэмэд.

Дохутырхэм  я  хасэ
Адыгэ Республикэр илъэси 

100 зэрырикъум и щIыхькIэ 
къыдагъэкIа дыжьын меда-
лым хуэдэ зэIущIэм хэтхэм 
яритащ КъумпIылым. Ап хуэ-
дэуи Урысей Федерацэм и 
Фе деральнэ Зэхуэсым къы б-
гъэдэкI щIыхь тхылъ хэмкIэ 
зи IэнатIэм щыпашэхэм яхуэ-
у псащ. 

Адыгейм къыбгъэдэкIыу 
УФ-м и Федеральнэ Зэхуэ-
сым сенатору щыIэ Хъуп-
сырокъуэ Мурат жиIащ 
 «Доху тырхэм я хасэ» зэгу-
хьэныгъэр Адыгейм, Къэ-
бэрдей-Балъкъэрым, Къэ-
рэшей-Шэрджэсым, Крас-
нодар крайм я мызакъуэу, 
Урысей псом и дежкIэ сэбэпу 
зэрыщытынур, ди гъунэгъу 
хэгъэгухэми я Iуэху дагъэкIы-
фу зэрылэжьэнур. 

Адыгейм и Iэтащхьэу щыта, 
АР-м и къэрал чэнджэщэгъу, 
МКъТУ-м и Президент Тхьэ-
кIушынэ Аслъэнджэрий и 
псалъэм къыхигъэщащ уни-
верситетым и мединститу-
тым республикэм и меди-
цинэ IэнатIэм щылэжьэнухэр 
зэригъэхьэзырыр. 

- ДяпэкIэ, медицинэм и лэ-
жьакIуэ лъэрызехьэхэр зы хэт 
мы зэгухьэныгъэр икъукIэ 
щхьэпэу къытхущIэкIынущ, 
ди дохутырхэм я Iэзагъыр 
 хагъэхъуэнымкIэ къызэрыд-
дэIэпыкъунум нэмыщI, махуэ 
къэс щIэуэ къежьэ Iэмэ псы-
мэхэр республикэхэм тыншу 
къыщагъэсэбэпу егъэсэным-
кIи дэIэпыкъуэгъу хъуфы-
нущ. А псори узыщыгуфIы-
кIынщ, - жиIащ ТхьэкIу шы-
нэм. 

ЗэIущIэм къыщызэхуэса-
хэм зэгухьэныгъэщIэ къы-
зэрызэрагъэпэщамкIэ, ви-

део зэпыщIэныгъэр къигъэ-
сэбэпу къехъуэхъуащ сирие, 
урысей дохутыр, ди лъэп-
къэгъу, медицинэ щIэны-
гъэхэмкIэ доктор, Нэ узы фы-
хэмкIэ щIэныгъэ-къэхутакIуэ 
институтым офтольмологи-
ем и иджырей IэмалхэмкIэ и 
къудамэм и унафэщI Юсеф 
Наим Юсеф. 

«Дохутырхэм я хасэ» щIы-
налъэ жылагъуэ зэгухьэны-
гъэм и япэ зэIущIэм Хасэм и 
уставыр къыщащтащ. Абы    
ит къалэн нэхъыщхьэхэм 
ящыщщ Адыгейм, Къэбэр-
дей-Балъкъэрым, Къэрэ-
шей-Шэрджэсым, Красно-
дар крайм, нэгъуэщI хэ-
гъэгухэми я медицинэ Iэ-
натIэхэм зегъэжуьынымкIэ 
пщIэншэу ядэIэпыкъуныр. 
Апхуэдэуи зэгухьэныгъэм 
хэтхэм IэщIагъэлI ныб-
жьыщIэхэм зыщIагъэкъуэ-
нущ, медицинэ егъэ-
джэныгъэм, медицинэ щIэ-
ныгъэм, медицинэ IэщIагъэм  
я зэпыщIэныгъэр ягъэ бы-
дэкIэрэ ди дохутырхэм я 
зэфIэкIыр хагъэхъуэнущ. 

Хасэм и унафэщIу хаха 
Семэн Жаннэ къызэхуэса-
хэм яжриIэжащ Москва и 
 медицинэ еджапIэ нэхъыщ-
хьэхэм щылажьэхэмрэ къа -
лэ сымаджэщым щыIэ доху -
тырхэмрэ зыхэт чат къызэра-
гъэпэщауэ зэрыщытар. 
Адыгэ дохутырхэр зэры -
щIэным и жэрдэмщIакIуэ 
 хъуар Москва дэс адыгэхэм 
я Нэхъыжьхэм я советым и 
тхьэмадэ Агъырбэ Юрийт. 

- Иджы мы зэгухьэныгъэм 
къыхыхьэ хъунущ апхуэдэуи 
и лъэпкъыцIэм емылъытауэ 
Адыгейм, Къэбэрдей-Балъ-
къэрым, Къэрэшей-Шэр-

джэсым щыщхэу Москва 
щылажьэхэр. Мыбы ды щIы-
хуейм и щхьэусыгъуэр ди 
 хэку цIыкIум никIхэм да-
дэIэпыкъунырщ. Дэ тщыщ 
дэтхэнэ зыми мызэ-мытIэу 
зыкъыхуагъазэ ди республи-
кэхэм щыщу сымаджэ хъуа-
хэм, ахэр Москва нэкIуэн па-
пщIэ зызыпащIэр, чэнджэ-
щэгъу ящIыр дэращ. Абы 
ипкъ иткIэ, зыр адрейм де-
упщIыжурэ ди лъэпкъэгъу-
хэмрэ ди хэкуэгъухэмрэ я 
Iуэхур нэхъ тыншу, нэхъ 
псынщIэу дэдгъэкIыфынущ, 
- жиIащ Жаннэ. 

Семэным къыхигъэщащ 
къэралым и сымаджэщ, 
инс титут нэхъыфIхэм ди 
лъа хэгъу куэд ехъулIэны-
гъэхэр яIэу зэрыщылажьэр, 
ахэр респуб ликэхэм никIа-
хэм дэIэпыкъуну сыт щы-
гъуи зэрыхьэзырыр. Ап-
хуэдэу зэрыщIэу цIыхухэм 
ядэIэпыкъуу къыщрагъэжьа 
чатым цIыху 90-м нэблагъэ 
хэтщ. 2020 - 2022 гъэм къри-
убыдэу ахэр цIыхуи 100-м 
щIигъум ядэIэпы къуащ. 
 Закъыхуэзыгъазэр Моск ва 
къы зэрыкIуэнури, здэ гъуэ-
лъыну сымаджэщри, зэ-
кIуэлIэну доху тырри, зэ-
рызи гъэхъу жынури яубзы-
хуф а дохутырхэм икIи сэбэп 
мэхъу. 

«Дохутырхэм я хасэ» зэ-
гухьэныгъэм медицинэ щIэ-
ныгъэхэмкIэ доктору 12, 
  кандидату 22-рэ хэтщ, ме-
дицинэм и IэщIагъэ зэмы-
лIэу жьыгъуэ куэд къызэщIау-
быдэу. Ар зы щIэныгъэ-
къэхутакIуэ институт хуэдиз 
мэхъу. 

НЭЩIЭПЫДЖЭ  Замирэ. 

Пощт ашык
нэхъ лъагэ

дыдэ

4-нэ нап.

Я зэфIэкIыр ягъэлъагъуэ

АДЫГЕЙ. Иджыблагъэ Мэхъэчкъалэ ще-
кIуэкIа «Живые традиции» фестивалым хэтащ 
адыгэ макъамэ IэмэпсымэхэмкIэ «Удж» цIы-
хубэ ансамблыр (унафэщIыр АР-м щIыхь зиIэ 
и артист Къалэкъутокъуэ Инверщ). Тэхъутэ-
мыкъуей щIыналъэ администрацэм Щэнхаб-
зэмкIэ и къудамэм и унафэщI Ачмыжь Рустам 
зыкъыщигъэлъэгъуащ фестивалым щыщу 
къызэрагъэпэща «Кавказым ис лъэпкъ ма-
щIэхэм я щэнхабзэм и къулеягъыр» конферен-
цым. 

- КОНФЕРЕНЦЫМ хэта дэтхэнэ зыри нэ-
хъыщхьэу зытепсэлъыхьар Урысейм ис лъэпкъ-
хэм я хабзэмрэ щэнхабзэмрэ хъумэнырщ, бзэр 
гъэлэжьэнырщ, псэкупсэ зэпыщIэныгъэ зэхуа-
Iэнырщ. Дэ, Адыгэ Республикэм къыбгъэ дэ-
кIыу, абы щыдгъэлъэгъуэни щыжытIэни диIэт, 
сыт щхьэкIэ жыпIэмэ, адыгэ щэнхабзэмрэ 

хабзэм рэ егугъуу зыхъумэ, зезыгъэужь щIына-
лъэхэм дащыщщ, - жиIащ Ачмыжь Рус там. 

Зэхуэсым хэтахэм ягъэбелджылащ мамыры-
гъэмрэ зэгурыIуэныгъэмрэ къэралым илъын 
 папщIэ лъэпкъ щэнхабзэхэр къызэдэгъуэгуры-
кIуэным куэд зэрелъытар. 

Фестивалым щагъэлъэгъуащ щхьэж и хэгъэ-
гум ис пщащэ, щIалэ IэпщIэлъапщIэхэм я Iэда-
къэщIэкIхэр, уэрэджыIакIуэ щхьэхуэхэм, ансам-
блхэм, къэфакIуэ гупхэм я зэфIэкIыр. Апхуэ дэу 
Кавказым и къулеигъэ нэхъыщхьэхэр утыку 
 кърахьат Къэбэрдей-Балъкъэрым, Къэрэшей-
Шэрджэсым, Осетие Ищхъэрэ - Аланием, Шэшэ -
ным, Ингушым, Ставрополь крайм щыщ щIалэ-
гъуалэ зэчиифIэхэмрэ нэхъыжь IэпщIэлъапщIэ-
хэмрэ. 

ЗэIущIэр къызэгъэпэщыныр я пщэ дэлъащ 
 Урысей Федерацэм ЩэнхабзэмкIэ и министер-
ствэм, Урысейм ис лъэпкъхэм я щэнхабзэмкIэ 
центрым, Дагъыстэн Республикэм ЩэнхабзэмкIэ 
и министерствэм, Поленов В. Д. и цIэр зезыхьэ 
Лъэпкъ творчествэмкIэ къэрал урысей унэм.

 

Зеиншэхэм унэ ират

КЪЭРЭШЕЙ-ШЭРДЖЭС. 2022 гъэм зэры щIи-
дзэ лъандэрэ КъШР-м щыпсэу сабий зеиншэ 

ныкъуэдыкъуэхэм фэтэр 30 иратащ, мы гъэм 
иджыри 10-м къалъысынущ. Программэм ипкъ 
иткIэ, зи узыншагъэм сэкъат иIэхэрщ япэ ира-
гъэщыр. 

КЪАПЩТЭМЭ, иджыри унэ хуейуэ чэзум щыт-
хэм яхэтщ зи ныбжьыр илъэс 18 ирикъуа сабий 
644-рэ. Ахэр зеиншэхэмрэ адэ-анэм я нэIэ щIэ-
мытыжхэмрэщ. 

2021 гъэм апхуэдэ сабийуэ 60-м унэ иратащ. 

Япэ увыпIэхэр къахь 

АБХЪАЗ. Жэпуэгъуэм и 7 - 9 махуэхэм Дон Iус 
Ростов щекIуэкIа зэхьэзэхуэм жыджэру хэтащ 
абхъаз спортсменхэр.

СЫХЪУМ администрацэм ЩIалэгъуалэ Iуэху-
хэмкIэ и управленэм боксымкIэ и секцэм хэтхэм 
япэ увыпIэхэр къахьащ. НыбжькIэ гуэшауэ зэ-
хьэзэхуэм хэта щIалэгъуалэм щытхъу къалэжьа-
уэ къэкIуэжащ икIи  ныбжьыщIэхэр нэхъыбэжым 
абы тригъэгушхуащ. 

ШЫПШ  Даянэ. 

Уи  гуащIэ  еплъи,  уи  лъэ  гъэбакъуэ.
Лъэпкъ Iущыгъэ:

Зыгъэхьэзырар 
ЩХЬЭЩЭМЫЩI ИЗЭЩ.

Дунейм
щыхъыбархэр

ЗэрымыщIэкIэ яIэщIэкIами…

ЛэжьапIэ  къэзылъыхъуэхэм  папщIэ

ЩIэныгъэ дунейм
     и гупсэЕгъэджэныгъэ 

Аруан щIыналъэм хыхьэ 
Къэхъун къуажэм дэт курыт 
школ №1-р къызэрызэIуах-
рэ мы гъэм и бжьыхьэм 
илъэс 95-рэ ирокъу. Къэра-
лыр псэукIэщIэм щыхуэкIуэ, 
лъэпощхьэпохэр щыкуэд зэ-
ман гугъури, зауэ, зауэ 
нэужь лъэхъэнэ хьэлъэхэри 
зылъэгъуа школым абы 
лъан дэрэ егъэджакIуэ куэди 
унафэщI зыбжани зэрихъуэ-
кIащ. Ауэ ар дапщэщи ху-
щIокъу и къалэн нэхъыщ-
хьэр - щIэблэм щIэныгъэ 
егъэ гъуэтыныр - къы зы хуэ-
тыншэу зэригъэ зэщIэным.

ШКОЛЫР щIыналъэм япэу 
щаухуауэ щытахэм ящыщщ. 
ИлъэсиплI пэщIэдзэ еджапIэу 
ар 1927 гъэм Къэхъун жылэм 
япэу къыщызэIуахащ. Егъэ-
джакIуэхэр щагъэхьэзыр кур с-
хэмрэ институтымрэ къау хауэ 
а лъэхъэнэм абы щы лэ-
жьахэм ящыщщ къэхъундэс-
хэу Берычэт Зырамыку, Такъ 
Джэрий, Къул МэчрэIил, Такъ 
Гуагуэ, Лъэпщокъуэ СулътIан, 
Гулэжын Хьэжкъасым сымэ, 
нэгъуэщIхэри. Ди щIыналъэм 
и нэгъуэщI щIыпIэхэм къи-
кIыу рэ Къэхъуным и щIэблэм 
щIэныгъэ иратырт Хъуран 
Хьэжмурид, Хьэмырзэ Мы-
сост,  Тхьэзэплъ Темболэт, 
АфIэунэ СэрэIэл, МаскIэ Му-
тIалиб, Адаев Урысбий, ЛIуп 
Данил, Къэжэр Хьэбцинэ 
сымэ. Апхуэдэу лажьэурэ, ар 
хуэмурэ хуэкIуащ илъэсибл 
еджапIэм, иужькIэ, 1937 гъэм, 
къуажэм щаухуащ япэ курыт 
школыр. Абы щеджэр къэ-
хъундэсхэм я бынхэм я за-
къуэтэкъым, атIэ Псынабэ, 
Дохъушыкъуей (иджы Нарт-
къалэ) щыщ сабийхэми курыт 
щIэ ныгъэ щызрагъэгъуэтырт.

Хэку зауэшхуэм и илъэсхэм 
егъэджакIуэхэм ящыщ куэд 
фронтым Iухьати, абыхэм я 
пIэкIэ а IэнатIэм пэрагъэувауэ 
щытащ еджэнкIи гъэсэны-
гъэкIи школым щыпашэ ныб-
жьыщIэ зыбжанэ. Абыхэм 
ящыщщ Нэзэрхэ Лидэ, Хъам-
синэ, Жэлдузхъан сымэ, Бэ-
рэздж Таужан, Жамборэхэ 
Абужанрэ Нэхьмэтрэ. Зауэр 
ди щIыпIэм къэса нэужь, шко-
лым япэщIыкIэ уIэгъэщ къы-
щызэрагъэпэщащ, иужькIэ, 
1942 гъэм и жэпуэгъуэм къы-
щыщIэдзауэ 1943 гъэм и щIы-
шылэ пщIондэ, лэжьэхха-
къым, бийр къуажэм къы ды-
хьати. 1946 гъэм и фокIадэ 
мазэм школым  и езанэ 
классхэм къащтащ сабии 
 105-рэ. Класс нэхъыжьхэми 
еджэ ныр къызыхуэтыншэу 
щызэтраублэжыпащ. Клас-
сибл еджапIэ фIэкIа а зэ-
маным зыдэмыта Псыкуэд, 
Шэрэдж Ищхъэрэ, Чёрнэ Реч-

КъытщIэхъуэ щIэблэр хэ-
купсэу, Хэкум и къыщ хьэ-
щыжакIуэу гъэсэным иужь-
рей зэманым гулъытэшхуэ 
хуащI. Абы теухуа къэрал 
программэ хэхахэри що-
лажьэ къэралым. А унэ тIы-
ныгъэм хыхьэ Iуэхугъуэхэм 
ящыщщ «ЛIыхъужьхэр ди 
гъуазэщ» фIэщыгъэр зиIэ 
проектыр. Абы ипкъ иткIэ 
къызэрагъэпэщ лэжьы-
гъэхэм хиубыдэу, ди еджа-
пIэхэм щагъэув ди лъахэгъу 
щIалэхэм я цIэ-унэцIэхэр 
зытет фэеплъ пхъэбгъухэр. 

АПХУЭДЭ зэхуэс жэпуэ-
гъуэм  и 4-м щекIуэкIащ Ба-
хъсэн районым хыхьэ Зеи-
къуэ къуажэм дэт курыт школ 
№3-м. Абы къыщызэIуахащ 
а еджапIэм и гъэсэну щыта 
Шыгъушэ Азэмэт Аслъэн и 
къуэм и фэеплъ пхъэбгъу. 
Iуэхум теухуа зэIущIэм къри-
хьэлIащ щIыналъэм и уна-
фэщIхэр, ветеранхэм я  район 
зэгухьэныгъэм хэтхэр, щIа-
лэм и Iыхьлыхэр, ныбжьэгъу-
хэр. ЕджакIуэ цIыкIухэр теп-
сэлъыхьащ я къуажэгъу лIы-
хъужьым, Хэкум и къыщ-
хьэщыжакIуэ нэсу щытам, и 
гъащIэ мащIэр къызэ рекIуэ-
кIам. Жылэм дэт курыт шко-
лыр ехъулIэныгъэкIэ къиуха 
нэужь, Азэмэт еджэным щы-
пищащ КIуэкIуэ Валерэ и 
цIэр зезыхьэ Къэбэрдей-Ба-
лъкъэр къэрал мэкъумэш 
уни верситетым. Ар хъар-
зынэу къиухри, дзэм ира-
джащ, Хэкум къулыкъу пэж 
хуищIэну. Шыгъушэм а пщэ-
рылъыр щIыхь пылъу щи-
гъэзэщIащ абхъаз щIына-
лъэм. 

ЛIыгъэрэ хахуагъэрэ зыхэ-
лъа адыгэ щIалэр ящыщащ 
Украинэм щекIуэкI зэпэщIэу-
вэныгъэм япэу кIуахэм. 2022 
гъэм и мэлыжьыхь мазэм ар 
абы щыхэкIуэдащ. Къэра-
лым къыхуигъуэва къалэныр 
и псэ емыблэжу зыгъэзэщIа 
Шыгъушэ Азэмэт УФ-м и 
Пре зидентым и УнафэкIэ 
хуа гъэфэщащ ЛIыхъужьы-
гъэм и орденыр. 

Лъэпкъ щIэжым и зыкъэIэты-
гъуэм ирихьэлIэу къэунэхуа ЩIэны-
гъэхэмкIэ Дунейпсо Адыгэ Акаде-
миер мы гъэм къызэрызэрагъэ-
пэщрэ илъэс щэщI ирокъу. Зэ еп-
лъыгъуэ кIэ ныбжьышхуэкъым. Ауэ 
абы къи кIуа гъуэгуанэм уеплъмэ, 
адыгэ гъащIэм иужьрей илъэс 
тIощIы рыпщIым щекIуэкIа зэхъуэ-
кIыныгъэ псори къызэрыхэщым гу 
лъыумытэнкIэ Iэмал иIэкъым. Сыт 
хуэдиз лъэпощхьэпо къылъыкъуэ-
кIами, адыгэ дунейр зэрыгушхуэ 
щIэныгъэ зэгухьэныгъэр зэхэкIы-
жа къым, и лэжьыгъэри зэпы-
уакъым. Пэжщ, къызэщIэрыуэгъуи 
иIащ, щыужьыхаи къыхэкIащ, ауэ  
щIэныгъэм хузэщIагъэбла жьэгу 
мафIэр зэхагъэкIыжакъым.

1992 ГЪЭМ къызэрагъэпэща ЩIэ-
ны гъэхэмкIэ Дунейпсо Адыгэ Акаде-
мием лъэпкъ щIэныгъэм зиужьыным 
и гуащIэр хилъхьэну, щIэныгъэ Iэна-
тIэм пэрытхэм я къэхутэныгъэхэр зэ-
ригъэуIуну, адыгэ дунейр лъэныкъуэ 
псомкIи къэзыхутэ щIэныгъэ зэмы-
лIэужьыгъуэхэр унэтIыныр, ахэр гъа-
щIэм хэпща зэрыхъунум и Iэмалхэр 
къэхутэныр, щIалэгъуалэр щIэны-
гъэм ешэлIэныр, щIэныгъэмрэ гъуаз-
джэмкIэ IэщIагъэлIхэр гъэхьэ зы ры-
ныр, щIэныгъэ-узэщIакIуэ лэжьыгъэ р 
зэпымычу егъэкIуэкIыныр, лъэпкъым 
и цIэр дунейпсо утыкум илъхьэныр 
зыхуигъэувыжа къалэнхэм ящыщщ.

Академиер пIалъэ кIэщIым къри-
убыдэу хэкум щыпсэу адыгэхэм я мы-
закъуэу, хамэщIым щыIэ ди лъэ п-
къэгъу хэми я щIэныгъэ хасэ нэс 
 хъуащ. Абы хузэфIэкIащ Урысейм 
ЩIэныгъэхэмкIэ и академием хэт 
адыгэ щIэныгъэрылажьэхэри, Кав-
казым, Урысейм, хамэ щIыналъэ 
куэдым щыIэ къэрал икIи жылагъуэ 
лэ жьакIуэхэри зэришэлIэн, лъэпкъ-
псо мыхьэнэ зиIэ гуращэм ири гъэу-
вэлIэн. ЩIэныгъэ IэнатIэм щыла жьэ 
куэдым фIыуэ ящIэж Къэбэрдей-
Балъ къэрым и япэ Iэтащхьэу щыта 
КIуэкIуэ Валерэ Адыгэ академием 
лъэпкъым и куцIкIэ еджэу зэрыщы-
тар, пщIэшхуэ хуищIу къызэрекIуэкIар, 
щIэныгъэ хасэм хэтхэр, ахэр дэнэ 
щIыпIэ щыпсэуми, адыгэ жыла гъуэм 
и зыузэщIыныгъэми телэжьэну ящы-
гугъыу зэрыщытар. Къэралым емып-
хауэ, жылагъуэ зэгухьэныгъэ гъэп-

2022 гъэм жэпуэгъуэм и 25-м сы-
хьэти 10-м «ЛэжьыгъэмкIэ, цIыху хэр 
IэнатIэхэмкIэ къызэгъэпэщы ным рэ 
социальнэ дэIэпыкъуныгъэ етыным-
кIэ республикэ центр» къэрал кIэ-
зонэ IуэхущIапIэм иригъэкIуэкIынущ 
предприятэхэр зыхуэныкъуэ Iэ-
щIагъэлIхэм, абыхэм я зэфIэкIхэр 
зы хуэдэу щытыпхъэм, IэнатIэхэм 
ягъэувхэм я улахуэхэмрэ социальнэ 
шэсыпIэхэмрэ къызэхуэсхэр щы-
гъуа зэ щащIыну зэхыхьэ.

«Демографие» лъэпкъ проектым 
ипкъ иткIэ IэщIагъэ гуэдзэн е етIуанэ 
IэщIагъэ цIыхухэм зэрырагъэгъуэтым 
тепсэлъыхьынущ федеральнэ опера-
торым - «IэщIагъэр егъэфIэкIуэнымкIэ 
агентствэ» зэгухьэныгъэм и лIыкIуэр. 
Апхуэдэу хьэрычэт IэнатIэр зэрызэра-
хьэм теухуа чэнджэщхэр бизнесым 

пыщIахэм иратынущ «Хьэрычэт Iэна-
тIэм зыщIэгъэкъуэнымкIэ Къэбэрдей-
Балъкъэр Республикэм и центр» щIы-
налъэ фондым и лэжьакIуэхэм.

Центрым и IэщIагъэлIхэм зэIущIэм 
кърихьэлIэхэр щыгъуазэ ящIынущ лэ-
жьапIэ къэлъыхъуэнымкIэ «Урысейм 
щыIэ лэжьапIэхэр» урысейпсо базэр 
къызэрагъэсэбэп щIыкIэм теухуауэ.

Зэхуэсым хэтынущ Къэбэрдей-Балъ-
къэр Республикэм ЛэжьыгъэмкIэ и 
къэрал инспекцэри. Абы и IэщIагъэлI-
хэр зэпкърыхауэ тепсэлъыхьынущ лэ-
жьапIэ IэнатIэхэм щыIэ хабзэ зэху-
щытыкIэхэм пыщIауэ лэжьакIуэхэмрэ 
лэжьапIэ зытхэмрэ яку къыдэхъуэ зэ-
гурымыIуэныгъэ щхьэхуэхэм.

 ЗэIущIэр щекIуэкIыну щIыпIэр: 
 КъБР, Нашык къалэ, ЩоджэнцIыкIум 
и уэрам, 28д. Къэрал концерт гъэлъэ-
гъуа пIэ.

ЦIыхубэ фронтым хэтхэр егъэпIей-
тей ныкъуэдыкъуагъ зыбгъэдэлъхэм 
къалэ кIуэцIым щагъэува пандусхэр 
къазэремэщIэкIым. Абыхэм къалэр 
къызэхакIухьри, я нэкIэ зрагъэлъэ-
гъуащ щIыпIэ щхьэхуэхэм узыщри-
хьэлIэ щытыкIэр. 

«ГЪУЭГУФI шынагъуэншэхэр» лъэп къ 
проектым хиубыдэу иужьрей зэманым 
яухуа е къагъэщIэрэщIэжа лъэс зекIуа-
пIэхэм яхэтщ сантиметри 10 зи лъагагъ 
бордюрхэмкIэ къагъэувыхьахэр. Ко-
ляскэм ис ныкъуэдыкъуэр абы зэрыщ-
хьэдэмыхыфым къыхэкIыу, автома-
шинэр зэпыу имыIэу щызекIуэ гъуэгум 
техьэу къыпикIухьын хуей мэхъу, лъэс 
зекIуапIэм нэсын папщIэ. Зэрыгуры-
Iуэгъуэщи, ар шынагъуэщ гъуэгум 

техьэмкIи машинэм дэсымкIи.
- Псалъэм папщIэ, пандус щощIэ 

«Россия» хьэщIэщым и транспорт 
гъэу выпIэр, мэжджыт нэхъыщхьэр, 
фэ тэр куэду зэтет унэхэр, уеблэмэ Нал-
шык къалэ администрацэм я Iу хьэпIэ-
хэр. Апхуэдэ щыщIэныгъэм ущ ро-
хьэлIэ ЩоджэнцIыкIум, Кулиевым, 
Тэрчо къуэм я уэрамхэми. ЦIыху ны-
къуэ дыкъуэхэм хэхауэ яIэн хуейщ 
транспорт гъэувыпIэ къэс, машинэм 
къибэ къу кIар лъэс зекIуапIэм шына-
гъуэншэу зэрытехьэн пандусхэр,-жи-
Iащ ЦIыхубэ фронтым и Къэбэрдей-
Балъкъэр щIыналъэ къудамэм хэт Ба-
къей Евгение, Налшык къалэ админи-
страцэм мы Iуэхур игъэзэкIуэжыну 
лъэIукIэ зыхуигъазэу.

ШЭРЭДЖ Дисэ. 

ЕпцIыжакIуэхэр

УФ-м и Къэрал Думэм и Уна-
фэщI Володин Вячеслав къэра-
лыр нобэ зэрыт щытыкIэр 
щхьэу сыгъуэ ящIу абы икIа 
цIыхухэр хэкум и епцIыжакIуэу 
къилъытащ.

«НОБЭ псори топсэлъыхь къэ-
ралым икIахэм я бжыгъэр зыхуэ-
дизым. Урысейм и цIыхухэр кIуащ 
Къэзахъстаным, Куржым, Монго-
лием, нэгъуэщI щIыпIэхэм. Абы-
хэм зи щIыб къызыхуагъэза Хэкум 
къагъэнащ я адэ-анэхэр, я адэш-
хуэ-анэшхуэхэр, я благъэ-Iыхь лы-
хэр. Апхуэдэ лъэбакъуэм къигъэ-
лъагъуэр ахэр къыщыхъуа, щып-
сэуа къэралым и епцIыжакIуэ 
зэрыхъуарщ», - щитхащ абы и те-
леграм-каналым.

Политикым и псалъэхэм дыщIи-
гъужащ, абыхэм я щыуагъэр къа-
зэрыгурыIуэжынум шэч къызэры-
тримыхьэр, ауэ зэманым къазэ-
рыхуемыгъэгъэзэжынур. 

Володиным жиIащ къэралым 
икIахэм нэхърэ ар я унэу калъытэу 
абы къэкIуахэмрэ къыгухьахэмрэ 
гулъытэ нэхъ зэрахуэщIыпхъэр 
икIи къыхигъэщащ Донбасс, За-
порожье, Херсон щIыналъэхэм 
щыпсэу цIыху мелуани 8-м щIигъу 
Урысейм и цIыху зэрыхъуар. 

Ахъшэхэр
зыIэрагъэхьэж

Къэралым и цIыхухэр дзэм хэ-
хауэ ираджэжын зэрыщIадзэрэ 
банкхэм къыхахыж ахъшэхэм я 
бжыгъэр фIыуэ хэхъуащ. Ап хуэ-
дэу фокIадэм и 21-м щегъэжьа-
уэ жэпуэгъуэм и 6 пщIондэ бан-
коматхэм кърахащ сом мелард 
754-рэ. 

«ЦЕНТРОБАНК»-м къигъэ лъ э-
гъуа хэм тепщIыхьмэ, унафэр 
къы щащтам къыкIэлъыкIуэ ма-
хуэм ди къэралым и цIыхухэм бан-
кым къыхахыжащ сом меларди 
132,1-рэ. Ахъшэ нэхъыбэ дыдэ 
къыщыхахар фокIадэм и 30-рщ – 
абы щыгъуэм цIыхухэм зыIара-
гъэхьэжащ сом меларди 144,8-рэ.

БлэкIа тхьэмахуэм и кIэм Iуэхур 

Къэбэрдей-Балъкъэр Республикэм и Прокуратурэм 
лэжьэн щыщIидзащ дзэм зэрыраджэм теухуа хабзэр 
гъэзэщIэным къигъэув упщIэхэмкIэ «линэ пщтыр». Ар 
лэжьэнущ жэщи-махуи.

УпщIэ фиIэмэ, фыпсалъэ мы телефонхэмкIэ:
8 (963)169-99-93 – лэжьэгъуэ махуэхэм; 8 (8662) 40-45-51 – 

зыгъэпсэхугъуэ махуэхэм.
Прокуратурэм къэпсэлъа дэтхэнэми и Iуэхур тэмэму зэха-

гъэкIынущ.
КъБР-м и прокуратурэ.

кэ, Мэрзэхъу жылэхэм къи-
кIыурэ Къэхъун школым курыт 
щIэныгъэ щызрагъэгъуэтырт 
абыхэм къикI ныбжьыщIэхэ-
ми.

1987 гъэм школыр ягъэIэп-
хъуащ къатитIу зэтет, еджакIуэ 
784-м тещIыхьа унэщIэм. Ак-
товэ, спорт пэшышхуэхэр зы-
хэт, сабии 120-рэ зэуэ щыб-
гъэтIыс хъуну шхапIэшхуэ, 
библиотекэ, предмет зэмы-
лIэужьыгъуэхэр нэхъ куууэ 
щаджын пэш хэха 11-рэ класс 
19-рэ зиIэ еджапIэр зыхуей-
зыхуэфI куэдкIэ къызэгъэпэ-
щат. Лъэхъэнэм ижь зыщIи-
хуауэ демократиер щытепщэ 
хъу школыщIэм и унафэщIу 
егъэджакIуэхэм я зэхуэсым 
щыхахат математик щIалэ 
жыджэр Гулэжын Хьэзрэт. 
Абы и нэIэм щIэту гупыр, сыт 
хуэдэ лъэхъэнэми хуэдэу, 
адэкIи хущIэкъуащ лъэпкъыр 
зэрыгушхуэн, абы хуэфащэ 
щIэблэ зэригъэсэным, ныб-
жьыщIэхэм щIэныгъэфI зэра-
ритыным.

Школым щекIуэкI егъэ джэ-
ныгъэ-гъэсэныгъэ лэжьыгъэр 
илъэс зэхуэмыдэхэм яунэтIащ 
а IэнатIэм фIыщIэ куэд къы-
щызылэжьахэу Нэгъуд Хьэ-
сэн, Пщыбыхь Хьэжумар, 
 Хъуэст Хьэжчэл, Джатокъуэ 
Юрэ, Къуэкъуей Руслан, Гъа-
щтэ Оксанэ, ХьэхъупащIэ Iэ-
мин, нэгъуэщIхэми. Мы зэ-
маным школым и унафэщIщ 
егъэджакIуэ IэкIуэлъакIуэ 
икIи лэжьыгъэм и къызэ-
гъэпэщакIуэ Iэзэ Понэж Фа-
тIимэ. 

Нобэ еджапIэм къыпэщылъ 
къалэнхэм зашэщIащ, зауб-
гъуащ. Ахэр епхащ гъащIэм и 
зыужьыкIэмрэ бэкъуэкIэмрэ. 
Хэхъуащ иджырей школым 
жылагъуэм щиIэ мыхьэнэми 
щигъэзащIэ къалэнхэми. 
Егъэ джакlуэм сабийр щIэны-
гъэ гъуэгум тришэ къудей-
къым, атIэ икIи егъасэ, гъа-
щIэм хуеущий, абы и адэ-

анэм хуэдэу.
- КъытщIэхъуэ щIэблэм иIэ 

зэфIэкIым, бгъэдэлъ щIэны-
гъэм къэралым и къэкlуэнур 
щелъытакIэ, а Iуэхухэм нэ-
хъыщхьэ дыдэу хэт егъэджа-
кlуэм и пщэм къыдэхуэ къа-
лэныр зэрыиныр гурыIуэ-
гъуэщ, - жеIэ Понэжым. - Са-
бийр екIуу бгъэсэныр, абы и 
псэр щIэныгъэм хуэбгъэу-
шыныр, къыдэпхьэхыныр икIи 
балигъ гъащIэм хуэбгъэ хьэ-
зырыныр жэуаплыныгъэ зы-
пылъ лэжьыгъэ гугъущ. 
Лъэпкъым, къэралым я деж-
кIэ мыхьэнэшхуэ зиIэ а къа-
лэнхэм дызэрехъулIэным 
яужь дитщ школым и лэжьа-
кIуэ псори.

Школым и егъэджакIуэхэри 
абыхэм я гъэсэнхэри жы-
джэру хэтщ районпсо, рес-
публикэпсо, къэралпсо зэ-
пеуэхэм. Апхуэдэу УФ-м и 
Президентым къыхилъхьа 
«Егъэ джэныгъэ» проектым 
ипкъ иткIэ екIуэкIа къэралпсо 
зэпеуэм хэта школым и лэ-
жьакIуэхэу Сэншокъуэ СэIи-
хьэт, Кыржын Мурзият сымэ 
икIи абы щытекIуащ, «Илъэ-
сым и егъэджакIуэ нэхъыфI» 
цIэ лъапIэмрэ ахъшэ саугъэт-
хэмрэ къыхуагъэфащэу. Ныб-
жьыщIэхэм я иужьрей те-
кIуэныгъэхэм ящыщщ «Кав-
казым и къэкIуэнур» щIына-
лъэ зэхуаку зэхьэзэхуэм Абазэ 
Майе математикэмкIэ япэ 
увы пIэр къызэрыщихьар. 
ЕджапIэм и куэдщ узэрыгуш-
хуэ хъуну апхуэдэ текIуэныгъэ 
лъагэхэр.

Еджэным пыщIа Iуэхухэм 
къадэкIуэу, къытщIэхъуэ 
щIэб лэр лIыгъэм, хахуагъэм я 
щапхъэхэм щIэпIыкIыным, 
лъэпкъым и цIыху пажэхэр я 
гъащIэ гъуазэу, хэкупсэу къэ-
гъэтэджыным мыхьэнэшхуэ 
щрат Къэхъун жылэм дэт 
курыт школ №1-м. Гъэсэны-
гъэ лэжьыгъэм и IэмалыфI-
хэм ящыщ а Iуэху бгъэды хьэ-
кIэм щыхьэт техъуэ зэхыхьэ 
гуапэ куэд къыщызэрагъэпэщ 
еджапIэм.

Зи илъэс 95-рэ юбилейр мы 
гъэм зыгъэлъапIэ курыт шко-
лым, балигъ гъащIэм, щIэны-
гъэм я гъуэгу захуэхэм ныб-
жьыщIэхэр тегъэувэныр, 
 абы хэм гъэсэныгъэ екIу яхэ-
лъ хьэныр зыгъэнэхъапэ Iуэ ху -
щIапIэм, ехъулIэныгъэ щIэхэр 
иджыри зыIэригъэхьэну ди гу-
апэщ. ЩIэблэм я гъуэ гу гъэ-
лъагъуэу, унэтIакIуэу щыт 
егъэ джакIуэхэми абыхэм я 
унафэщIхэми я пщIэм хэхъуэ 
зэпыту щрырет. Школым и 
илъэси 100-м узыншэу, ехъу-
лIэныгъэщIхэр, текIуэны-
гъэщI эхэр яIэу нэсын Тхьэм 
ищI! 

ЖЫЛАСЭ Маритэ. 

сыкIэ зиIэ академием дежкIэ ар гу-
лъытэшхуэт, зыгъэгушхуэ псалъэ 
инт.

ЩIэныгъэхэмкIэ Дунейпсо Адыгэ 
Академием иригъэкIуэкI лэжьыгъэр 
къыдигъэкI журналым утыку къри-
хьэу, абыкIэ зыхуагъэувыжа къалэн-
хэм зэрытелажьэр хэIущIыIу ищIу 
къэгъуэгурыкIуащ. Пэжщ, «Дунейпсо 
Адыгэ Академием и щIэныгъэ лэжьы-
гъэхэр» («Доклады АМАН») зи фIэ-
щыгъэ журналыр IэщIыб щащIа, 
уеблэмэ къыдэмыкIыжу щызэпыуа 
къэхъуащ. Ауэ иужьрей илъэсхэм ар 
щIэныгъэ къыдэкIыгъэ зэгъэпэща 
хъуащ, абы къытехуэ тхыгъэхэр щIэ-
ныгъэ дунейм къыщалъытэ, ира-
гъэкIуэкI къэхутэныгъэхэр тегъэщIа-
пIэ ящI. Уеблэмэ, адыгэ щIэныгъэ 
журналыр ЩIэныгъэ лэжьыгъэхэм я 

фIагъыр къэзыхутэ комиссэм (ВАК) 
къабыл ищI къыдэкIыгъуэхэм зэрыха-
гъэхьэн Iэмалхэр зэрагъэпэщ.

ЩIэныгъэхэмкIэ Дунейпсо Адыгэ 
Академием и лэжьыгъэр къы зэ-
щIэрыуэжащ абы и унафэщIу УФ-м 
ФедерацэмкIэ и Советым и сенатор, 
эко номикэ щIэныгъэхэмкIэ доктор 
Къанокъуэ Арсен зэрыхахрэ. Ар а Iэ-
натIэм зэрыпэрыувэрэ академием 
пэхуэщIэ (проект) лэжьыгъэ зыбжанэ 
къыхилъхьащ. Абыхэм ящыщщ, пса-
лъэм папщIэ, томиплIу зэхэт Нэгумэ 
Шорэ и «Тхыдэ икIи филологие къэху-
тэныгъэхэр» зэужьыр, тхылъ зыб-
жанэу зэхэт «Къэбэрдей-Балъкъэ-
рым и щIыуэпс хъуэгъуэфIыгъуэхэр», 
«Адыгэ литературэм и тхыдэ» къэху-
тэныгъэр, нэгъуэщIхэри. Дэтхэнэ 
зыри лъэпкъыр зыхуей, куэд лъан-
дэрэ зыщIэупщIэ жэрдэмщ. Нэры-
лъагъущ академием и щыIэныгъэм 
щIэрыщIэу зызэрызэтриухуэ жыр, Iэ-
малыщIэхэмрэ гъуэгущIэ хэмрэ къи-
лъыхъуэу зэрыщытыр.

Адыгэ академием и жэрдэмхэм 
ящыщщ иджыблагъэ дунейм къы-
техьа «Документхэр щыхьэт мэхъу: 
1992 - 2022» тхылъышхуэр. Абы къы-
зэщIиубыда тхыгъэхэр архив гъэ-
тIылъыгъэхэм къыхахыжу тедзэным 
хуэзыгъэхьэзырар АМАН-м и щIэны-
гъэ секретарь, биологие щIэныгъэ-
хэмкIэ доктор, профессор Щхьэгъэ-
псо Сэфарбийрэ АМАН-м и япэ вице-
президент, философие щIэныгъэ-
хэмкIэ доктор ЛIэужь Iэдэмрэщ. 
ЩIэ ныгъэлIхэм лэжьыгъэшхуэ ира-
гъэкIуэкIащ. Абыхэм яхузэфIэкIащ 
дэху щIагъуэ къыхэмыкIыу Адыгэ ака-
демиер къыщыунэхуа махуэм ще-
гъэжьауэ нобэр къыздэсым и лэжьы-
гъэр зытригъэщIа документхэр зэра-
гъэуIужыну.

Тхылъым ущрихьэлIэнущ зэхъуэ-
кIыныгъэхэр мызэ-мытIэу зыхалъхьа, 
редакцэ зыбжанэм щIэкIа АМАН-м и 

Уставым, илъэс зэхуэсхэм къыщаIэта 
Iуэхугъуэхэр къызыхэщ тхыгъэхэр, 
къы зэщIэзыкъуэж протоколхэр, къэ-
рал IуэхущIапIэхэмрэ къулыкъущIа-
пIэхэмрэ хуагъэхьа тхылъымпIэхэр, 
къэпсэлъэныгъэхэр, нэгъуэщIхэри. 
Тхылъым апхуэдэу щызэхуэхьэсащ 
АМАН-м хагъэхьа щIэныгъэлIхэм, 
къэрал икIи жылагъуэ лэжьакIуэхэм я 
цIэ-унагъуэцIэхэр, щхьэж и щIэныгъэ 
фIэщыгъэр, IэнатIэр, зыщыщ къэра-
лыр щIыгъуу. Гу лъытапхъэщ тхы-
лъым дэфтэр пэжхэм я сурэтхэр зэри-
хуар, тхыгъэхэр зэрытха бзэмрэ пса-
лъэ зэкIэлъыгъакIуэхэмрэ зэрыщыту 
къызэрагъэнар. Документхэм я гъэ-
хьэ зырыным хабзэу зэрыщыувам 
хуэдэу, дэфтэрхэр псори дунейм къы-
щытехьа пIалъэм техуэу зэкIэ лъы-
гъэкIуащ.

«Документхэр щыхьэт мэхъу: 1992 - 
2022» тхылъым ихуа тхыгъэхэр зэи ду-
ней къытехьакъым, я щыпэ къыте-
хуэщ. Лэжьыгъэр зи Iэдакъэ къы-
щIэкIахэм лъэпкъ щIэныгъэм Iуэху-
тхьэбзэшхуэ хуалэжьауэ жыпIэ 
хъунущ, ахэр къахутэну, тхыдэ и лъэ-
ныкъуэкIэ зэпкърахыну, узэ щIакIуэ 
лэжьыгъэхэр ирагъэкIуэкIыну Iэмал 
хъарзынэхэр щыIэ зэращIар къэп-
лъы тэмэ.

Тхылъыр зэхэзыгъэувахэм лэжьы-
гъэш хуэ ирагъэкIуэкIащ. ЩIэны-
гъэхэмкIэ Дунейпсо Адыгэ Акаде мие 
цIэм пщэрылъ къыпщещI абы ухуэ-
фэщэныр. ЩIэныгъэ хасэм и хьэ-
къыр зэщIа зэрыхъум, купщIэ зиIэ 
къэхутэныгъэ хъарзынэхэр къы дэ-
кIыным и гуащIэ зэрыхилъхьэм гугъэ 
къыует абы и лэжьыгъэр дяпэкIи 
зэрызэпымыунур, адыгэ щIэныгъэ 
дунейм и шхэпсу зэрыщытынур. 
Адыгэ гъащIэм и купсэу, щIэныгъэ 
дунейм и гупсэу АМАН-р куэдрэ щыIэ-
ну ди гуапэщ.

ШУРДЫМ  Динэ.

Шыгъушэхэ я щIалэм па-
пщIэ псалъэ гуапэ куэд щы-
жаIащ зэхуэсым. Азэмэт 
зыщыщ унагъуэм фIыщIэ ин 
яхуищIащ Бахъсэн щIыналъэ 
администрацэм и Iэтащхьэм 
и къуэдзэ Тохъутэмыщ Му-
хьэмэд апхуэдэ щIалэ пэж, 
хахуэ зэрагъэсам папщIэ. 
Азэмэт и фэеплъым дакъи-
къэкIэ хуэщыгъуащ зэIущIэм 
кърихьэлIа псори. Фэеплъ 
пхъэбгъум и лъабжьэм удз 
гъэгъахэр тралъхьа нэужь, 
еджапIэм и унафэщIым къы-
зэхуэсахэм хъыбар къари-
гъэщIащ школым и армеец 
ныбжьыщIэ гупым дяпэкIэ 
Шыгъушэ Азэмэт и цIэр 
зэрызэрихьэнур. 

Аруан щIыналъэм и курыт 
школ зыбжанэми иджыбла-
гъэ къыщызэрагъэпэщащ 
ап хуэдэ зэIущIэхэр. Абыхэм 
фэеплъ пхъэбгъухэр къы-
щыхузэIуахащ районым 
щыщ щIалитхуу Украинэм зи 
псэр щызытахэм. Апхуэдэ-
хэщ Нарткъалэ дэт курыт 
школ №2-м щеджа Шыбзы-
хъуэ Амир Елдар и къуэр, 
къа лэм дэт курыт школ №6-м 
щIэса Пэунэж Альберт Му-
хьэмэд и къуэр, Джэрмэн-
шык дэт курыт школым и 

гъэсэну щыта Лий Беслъэн 
Атмир и къуэр, Старэ Шэ-
рэдж дэт курыт школ №1-р 
къэзыуха КIуащ Астемыр Ас-
лъэн и  къуэр, Аруан жылэм 
дэт курыт школым и еджа-
кIуэу щыта Бахъуэ Атмир Ви-
талий и къуэр. 

А щIалэхэм я фэеплъыр 
ща  гъэлъапIэ зэхуэсхэм хэ-
тащ Аруан районым и уна-
фэщI хэр, щIыпIэм и ветеран-
хэм я зэгухьэныгъэм и 
 лIы кIуэхэр, хабзэхъумэ Iэ-
натIэ хэм я лэжьакIуэхэр, хэ  -
кIуэдахэм я адэ-анэхэр, Iыхь-
лыхэр, курыт школхэм я егъэ-
джакIуэхэмрэ еджа кIуэ хэм-
рэ. Абыхэм псалъэ гуапэ 
куэд щыжаIащ щIалэ-лIы-
хъужьхэм ятеухуауэ. 

Къэралым къащищIа къа-
лэныр ягъэзащIэу абы па-
пщIэ зи псэр зыта щIалэхэм я 
гъащIэ кIэщIыр, яхэлъа лIы-
хъужьыгъэмрэ хахуагъэмрэ 
щапхъэ нэс яхурырехъу абы 
нобэ щеджэ ныбжьыщIэхэм, 
ди щIыналъэм ис щIалэгъуа-
лэ псоми. Я фэеплъыр нэху 
Тхьэм ищI! Дэтхэнэ апхуэдэ 
хэщIыныгъэри ди лъэпкъым, 
щIы налъэм я дежкIэ зэ-
рыхьэлъэр шэчыншэщ. 

КЪАРДЭН Маритэ. 

нэхъ зэпIэзэрыт хъужащ, абы щы-
гъуэм банкоматхэм кърахар сом 
мелард 35,5-м нэблагъэщ.

Жэпуэгъуэм и 11
 гъубж

 
Хъыджэбз цIыкIухэм я дуней-

псо махуэщ
ЦIыхум лы лей зытрилъхьэным 

ебэныным и дунейпсо махуэщ
1956 гъэм къалъхуащ полицэм и 

генерал-майор, КъБР-м щIыхь зи-
Iэ и юрист Кумыщ Мухьэрбий.

1958 гъэм къалъхуащ къэрал, 
жылагъуэ лэжьакIуэ, КъБР-м Тхы-
лъыр фIыуэ зылъагъухэм я зэ-
гухьэныгъэм и Жылагъуэ сове-
тым и тхьэмадэ, респуб ликэм и 
ЩIыхь тхылъыр зыхуагъэ фэща 
Бе къул Аслъэнбэч.

1967 гъэм къалъхуащ Къэбэр-
дей-Балъкъэрым и Муслъымэн-
хэм я дин IуэхущIапIэм и унафэщIу 
2004 - 2010 гъэхэм лэжьа Пщы-
хьэщIэ Iэнас.

 Дунейм и щытыкIэнур
«pogoda.yandex.ru сайтым зэри-

тымкIэ, Налшык пшэр техьэ-
текIыу щыщытынущ. Хуабэр ма-
хуэм градус 13-14, жэщым граду-
си 8-10 щыхъунущ.

Жэпуэгъуэм и 12
бэрэжьей

Къупщхьэ узым ебэныным и 
дунейпсо махуэщ

УФ-м и МВД-м и медицинэ 
IуэхущIапIэхэм я махуэщ

1957 гъэм Къэбэрдей-Балъкъэр 
къэрал университетыр къызэIуа-
хащ. Абы и япэ ректору ягъэуват 
Бэрбэч ХьэтIутIэ.

1937 гъэм къалъхуащ тхыдэ щIэ-
ныгъэхэмкIэ доктор, КъБКъУ-м и 
профессору, ЩIДАА-м и акаде-
микыу щыта Быж Алий.

1956 гъэм къалъхуащ КъБР-м, 
Ингушым, Осетие Ипщэм щIыхь 
зиIэ я артисткэ Кърым Иринэ.

 Дунейм и щытыкIэнур
«pogoda.yandex.ru сайтым зэри-

тымкIэ, Налшык пшэр техьэ-
текIыу щыщытынущ. Хуабэр ма-
хуэм градус 13-15, жэщым граду-
си 7-9 щыхъунущ.

Къалэн нэхъыщхьэм
     пэлъэщу ТхылъыщIэ

Фэеплъ  зэхуэсхэр

ЛIыхъужьхэр  ди  гъуазэщ
ФызыгъэпIейтейм и жэуап вгъуэтынущ

Къэхъун къуажэм дэт 
курыт школ №1-м и 

директор Понэж ФатIимэ.

ЩОМАХУЭ Хьэсэнбий
и уэрэдхэр

Си Хэку, си лъахэ, 
си пшыналъэ

Си Хэку, си лъахэ, си пшыналъэ,
Сэ сыпхуолъыхъуэ уэрэд гуэр,
ПхуэсщIу а тыгъэмкIэ зы налъэ,
Пысщэну гъащIэм сэ зэгуэр.

Ежьу: 
О, Си Хэку, си лъахэ, си пшыналъэ,
Си Хэку, си лъахэ, си псэ, си уэрэд. 

Сэ уи джэ макъым жыжьэ сишэу
Гъуэгу сытетынущ сыпсэуху.
Хэкужь пшыналъэу сыщIэгушхуэм
Сыдежьуунущ, псэр спытыху.

Ежьу. 
Си Хэку, сэ къыпхуизмышмэ уэрэд дахэ,
Ди хабзэр сэркIэ мыIуэтэн,
Пшыналъэр бгъунлъэу, си лъэпкъ дахэр
Къэхъункъым сэркIэ щукIытэн. 
Ежьу. 

Уэ иджыри жьы
ухъуакъым,мамэ

Уэ иджыри жьы ухъуакъым, мамэ,
Уи щхьэц налъэр хъуакъым уэс чэсей
Сыт щIыжыпIэр жьы ухъуауэ, мамэ,
Хъурэ жьы Хэку-анэр, щIыр, дунейр?
Гъатхэ пасэу зи щIэщыгъуэ, дянэ,
Жьы ухъуакъым уэ иджыри, мамэ. 

Жьы ухъуакъым уэ иджыри, мамэ,
НэкIу дыщафэм ибэми зэлъа.
Сыт щIыжыпIэр жьы ухъуауэ, мамэ,
Уи Iэужь тетыхукIэ щIы хъурейм.
Гу щабагъэр зи фэеплъу, анэ, 
Жьы ухъуакъым уэ иджыри, мамэ.

Псэм и щIасэу, нэм и хъуахуэу, мамэ,
Зи IэфIыгъэр гъащIэ къару щэху,
Сыт щIыжыпIэр жьы ухъуауэ, мамэ,
Уи псэр Iуту цIыху дунейм тетыху? 
Уэ жомыIэ жьы ухъуауэ, мамэ,
Жьы ухъуакъым уэ иджыри, мамэ. 

Лъагъуныгъэм и макъамэ

Сэ си лъагъуныгъэм иIэжщ и макъамэ,
Сэ си лъагъуныгъэр зым емыщхь,
Сэ си лъагъуныгъэмэ и Iэгу илъу си псэр,
Гъатхэ пасэр сщIыгъуу сыныпхуехь.

Ежьу: 
Лъагъуныгъэм и къабзагъырщ,
Гухэлъ нэхум и IэфIагъырщ,
Мы дунейр зэтезыIыгъэр, уей.
Гумрэ гумрэ я зэхуакум
Псэм и IэфI къыщызылъыхъуэр,
Лъагъуныгъэм и макъамэрщ, уей.

Сэ си лъагъуныгъэри псэр зыхьэху макъ-
амэщ,
Сэ си лъагъуныгъэр сэ сэщхьыжщ.
Сэ си лъагъуныгъэм уэращ тетыр дамэу,
Абы си псэр сфIэфIт уи деж нихьын.

Ежьу. 
Сэ си лъагъуныгъэри ещхьщ 

зи закъуэ мазэм,
Зэшу нобэ ар бэлыхьым хэтщ.
ГъащIэ гъусэ уиIэми, уэ гъусэншэ къабзэу,
Къохъур куэдрэ дунейм ущытет.

Ежьу. 
Мы ди дунеишхуэм зэнэзэпсэу тетхэм
Зы макъамэщ яIэр, зы уэрэдщ.
Ауэ, шэчыгъуейкъэ, мис а дуней дыдэм
ЩызэблокI нэхъыбэм я мурад. 

Ежьу. 

Лъагъуныгъэм, жаIэ
 къигъэзэжу

Къурш щхьэ тхъуахэм махуэр 
щхьэдохыжри

Жэщ гупсысэр щэхуу къысхуокIуэж,
Гъэ блэкIахэм ящIыгъуа гухэлъхэм
Лъагъуныгъэу си деж къагъэзэж.

Ежьу:
Лъагъуныгъэм, жаIэ, къегъэзэжри
Гумрэ гумрэ гъуэгу зэхуалъыхъуэж.
Лъагъуныгъэм къигъэзэжыр пэжмэ,
Мы си гъащIэм зэ къыхуеплъэкIыж. 

Ежьу.
Уигу симылъми, си гугъу умыщIыжми,
Уэрэд гуапэу гущIэм укъолъэт,
Сыт къыщIэхъур губжэр зэхуэпщIыжми,
Ар зэIужу насып бзур щилъэт?

Ежьу.
Зи щIэщыгъуэр имыкIыж макъамэу,

Лъагъуныгъэр гъащIэ джэрпэджэжщ.
Ауэ ар зэ пIэщIэкIам, гукъанэр
ГухэщI макъкIэ гъащIэм къыподжэж. 
Ежьу. 

Анэ

ЩыIэщ псалъэ гуапэ, псалъэ псом я лей –
Уафэм, щIылъэм, гъатхэм я дуней,
ЩыIэщ гурыфIыгъуэ, лъагъуныгъэм и псэ 
–
Анэ – псэуныгъэр зи пщэдей.

Ежьу:
Анэ, ди гущапIэм уэ уепщIыхь зэпытщ,
Анэ, ди щхьэр тхъуами дыбгъэфIэну 
пфIэфIщ.
Хэт щыIэн фэр нэхърэ нэхъ гумащIэ,
Псэ хьэлэл зыхэлъ, нэхъ гъащIэ мащIэ? 

Дапщэ фыхъурэ нысащIэ щхьэтепхъуэр
Пасэу зауэ кIуам зытрихар,
Нобэм къэскIэ бынхэм яхуэпэжу,
Щхьэгъусэншэу зи дунейр зыхьар? 

Ежьу. 
Гъатхэм къегъэщI удзхэр, дыгъэм 

псэ къахелъхьэ,
Гум мыпсэухуу лъагъуэ гум хуелъыхъу,
Уафэм щIыр ехъумэ, хъугъэщIагъэм хо-
плъэр,
Анэр псэ зыIутхэм уахуоплъыр.

Ежьу. 
Сыт щыIэн мы гъащIэм хуэвмыщIауэ 

фэ тыгъэ,
Сыт иIэн мы гъащIэм фэр нэхъ IэфI!
Фыпсэуху хьэлэлу фэ дэ дывоущийри,
Быным фи псэр тыгъэ тхувощIыж. 
Ежьу.

Сытхэр уи псэукIэ
иджыпстукIэ?

Сытхэр уи псэукIэ иджыпстукIэ,
Уэ нэгъуэщIым хуэпщIыжа гухэлъ?
Е Iэпэгъу пщIыпауэ закъуэныгъэр
Жэщ мамырым епхьэлIа уи щэху? 

Ежьу: 
Уэрщ си дунейр, уэрщ си нэ-си псэр,
Уэрщ си щIалэгъуэр зыпэплъар,
Уэращ, уэращ си гур зым хуэмыкIуэу, 

си нэм жей къемыкIуэу,
Си псэр схуэмыпсэухуу сызыщIар. 

Сыт узэгупсысыр, си гугъапIэ,
Уэ сыт хуэдэ бампIэ къыптеуа?
УщIэс уи пэш нэщIым нэщхъей дыдэу,
Уи щхьэцышхуэр ебутIыпщхьэха?

Ежьу. 
Сытхэр уи псэукIэ, си хъуэпсапIэ,
Уи гупсысэм сабгынэжыпа?
Е, сэ схуэдэ къабзэу, уигу сыкъэкIыу
Уэрэд схуэбусыну утIыса? 

Ежьу. 
Уи гум зиукIыжу, си псэ закъуэ,
Сыт уи IитIыр щIысIэщIэпхыжар?
Мы дунейм текIыжми лъагъуныгъэр,
Ди нэр зэтеплъам – къагъэщIыжынщ! 
 Ежьу. 

Сыт зищIысыр
лъагъуныгъэр?

Сыт зищIысыр лъагъуныгъэр? – 
А жэуапым сехь,
Сыт гухэлъыр щIэхъур мафIэ,
Гугъэр хъуауэ кIыхь?
Лъагъуныгъэм и зэ плъэгъуэр,
ЖаIэ, мафIэ бзийуэ,
Зэми мазэр и дахагъми, - 
Псынэ щIыIэу дийуэ.

Сыт зищIысыр лъагъуныгъэр? – 
Пщащэ тхьэIухуд?
Псэми гуми я хъуэпсапIэ
Налкъут щыгъэу лыд?
Лъагъуныгъэр гъатхэщ, мазэщ,
Дыгъэ къуэмыхьэжщ,
Ар зыхъумэм къыщыбжиIэрщ:
«Си псэ закъуэр уэрщ». 

Сыт зищIысыр лъагъуныгъэр? 
Хэт ар жиIэфа?
Хы толъкъуну къэукъубейми
Хэт пэлъэщыфа? 
Лъагъуныгъэр гум щигъафIэр – 
Пщащэр гумащIамщ,
Гухэ нэпсхэр псэм фIэIэфIу 
Нэхэм къащекIуарщ. 

Сыт зищIысыр лъагъуныгъэр?
Си гум мафIэ илъщ,
Зы мэскъал нэхъ мыхъуми, фщIэмэ,
ЖыфIэр си гухэлъщ. 
Лъагъуныгъэм и хуабагъым
Дунейр и къарущ,
Ар мыпэжмэ, си псэ закъуэ, 
МафIэр щхьэ сщIэна? 

ЩОМАХУЭМ дахэу егъэ-
защIэ адыгэ уэрэдыжьхэр. 
Абыхэм ящыщ куэд, я 
тхыдэ ри щIыгъужу, итхы-
жащ, диск хэм тригъэтхащ. 
Хуэфащэ дыдэу къыфIа-
щащ «КъБР-м щэнхабзэм-
кIэ щIыхь зиIэ и лэжьакIуэ» 
цIэ лъапIэр. 

Абы зэхилъхьащ уэрэд 
куэд, радиом, телевиде-
нэм щоIу и макъамэхэр. 
Ахэр зым ейми ещхь-
къым, езыхэм я гъэпсыкIэ 
хьэлэмэт, зыми хыумыгъэ-
гъуащэ IукIэ яIэщ. Хьэсэн-
бий и уэрэдхэм я ритми-
кэр, метрикэр щIэуэ, пфIэ-
гъэщIэгъуэну къе гуп-
сысыф. Аращ Щомахуэм и 
уэрэд куэди цIыхум къыщIа-
щтар, щIыжаIэр, фIыуэ щIа-
лъагъур. Абы и уэрэдхэм  
гъуэгу иратащ уэрэ джы-
IакIуэхэу Къуныжь Хьэждал, 
ПащIэ Ахьмэд, КIуж Борис, 
Аслъэн Iэсият, Мэремы-
къуэ Хъусен, Сосмакъ Ва-
лентинэ, Уэтэр Анатолэ, Со-
къур Ольгэ, Пщы гъуэш Юрэ 
сымэ, нэгъуэщI хэми. 

- Адыгэ лъэпкъым и ма-
къа мэ щэнхабзэр зэрыщыту 
къапщтэмэ, адыгэ уэрэ-
дыжьхэр нэхъ лъагапIэм 
тетщ, аращ классикэу диIэр. 
Сыт щхьэкIэ жыпIэмэ, 
лъэп къым и псэукIар, и 
щыIэкIар, и щхьэ къри-
кIуа гуауэмрэ гуфIэгъуэмрэ 
къа хощыжри. ЖыпIэнура-
мэ, ди къекIуэкIыкIа псом 
и гъуджэ наIуэу зэрыщытыр 
зыщыдгъэгъупщэ хъуну-
къым, зэи имыухыж псынэ 
цIыкIум хуэдэу ар къыщIож, 
- жеIэ Хьэсэнбий. - Апхуэдэу 
егупсысри си закъуэкъым, 
Тхьэм и шыкуркIэ сэр нэ-
мыщI адыгэ уэрэдыжьхэр 
жызыIэ зыбжанэ иджыри 
щыIэщ. 

Щомахуэм уэрэдхэр жи-
Iэу, ауэ радиом щримыгъэт-
хаIауэ КъардэнгъущI Зыра-
мыкурэ абырэ зэхуэзат 
илъэс 60 хуэдиз япэкIэ. Абы 
къыжриIащ: «Хьэсэнбий, 
уэрэдыжьхэр нэхъ фагъуэ 
зэрыхъум гу лъыптэркъэ, уэ 
пхужоIэри, ягъэ кIынкъым, 
ахэр гупхэм щыгъэзащIэ, 
нэхъыбэIуэ егъэтх, псом 
нэхърэ нэхъыщхьэращи, 
щIа лэгъуалэм къызэреб-
гъэщтэным яужь ит». А 
лIыжь Iущым и жыIэм, ауэ  
къызэрымыкIуэу гугъу-
ми, зэрыхъукIэ тетащ икIи 
тетщ уэрэдусыр. Зы уэрэ-
дыжь малъхъэдис IэмалкIэ 
ебгъэт хын щхьэкIэ ахъшэ 
хъарзынэ зэрытекIуадэми, 
уэрэдыщIэ итхарэ радиом е 
телевиденэм къригъэтыну-
мэ, ар аран жировкэ, оркес-
т ровкэ и пенсэ мащIэм къы-
хэкIыу иригъэщIын хуей  
зэрыхъуми зэи къигъэувыIа-
къым Хьэсэнбий. Ар къы-
щIехъулIэр, шэч хэ мылъу, 
и гур цIыхухэм яхуэхьэлэлу, 
яхуэкъабзэу, фIагъыр и 
нэрыгъыу дунейм зэрыте-
тырщ. 

Куэдрэ къэхъурт мылъку 
къыпэмыкIуэу уэрэдхэр щIи-

тхым цIыхухэр щыщIэупщIэ. 
«Сымытхэн слъэкIыркъы-
ми, Тхьэм къысхилъхьауэ  
си Iэпкълъэпкъым хэтщи  
пщIэншэу сотхэ, жэщ-ма-
хуэ симыIэу солажьэ, - яж-
риIэрт Хьэсэнбий. - Абы, 
си псэр хуейщи, мылъкум  
сыдримыгъэшэхыу адэкIэ 
сешэ, дахагъэр согъэба-
гъуэ. Си закъуэу сыкъы-
щынэм и деж согупсысри, 
къабза гъэ цIыхум и гум 
илъын, хьэ лэлу, адыгагъэ, 
цIыхугъэ, нэмыс иIэу ду-
нейм утетын щхьэкIэ ап-
хуэдэ зыгуэр пхузэфIэкIын 
зэрыхуейр къыз гуроIуэ». 

Гупсысэ пычыгъуэхэр: 
- Уэрэдыр зы мэс къалщ, 

зы къэгъэшыпIэщ. Зы куп-
щIэ цIыкIу хэлъынущ абы 
цIыхум и псэм дыхьэу. Мис 
ар къыпхуэгъуэтмэ, ууэрэд-
усу аращ. 

- ГъащIэ къыщыбгъэ щIа-
кIэ щхъуэкIэплъыкIэ гуэ-
ри мыхъумыщIагъэхэри 
хэтщ абы, ауэ сэ иджыри 
зэ  сыпсэужыну къысхуихуа-
мэ, япэ дыдэрауэ макъамэ 
щIэныгъэ зэзгъэгъуэтынут. 

- Сигу къоуэ сабиигъуэ 
дызэримыIар. Зауэ зэма-
ным халъхуахэм тлъэгъуащ  
зэхакъутар зэфIэзыгъэувэж 
ди нэхъыжьхэм гугъуехьу 
яшэ чар, дэри сыт щыгъуи 
зыгуэр дыхуэныкъуэу, уна-
гъуэр зэрыдгъэпсэун мащIэ 
тIэкIу къэдлэжьыфым дыгу-
фIэу дыкъекIуэкIащ. 

- Япэ дыдэ си уэрэдыр 
дунейм къыщытехьар 
1965 гъэрщ. «Зеикъуэ и 
уэрэдымрэ» «ВакIуэдэкI» 
уэрэдымрэ зэгъусэу ради-
ом и эфирым кIуат. Мис 
абы щыгъуэ сиIа гуфIэ-
гъуэм хуэдэм си гъащIэкIэ 
срипсэунт. 

- ГуфIэгъуэ нэхъ ин ды-
дэу сиIэр си уэрэдхэращ. 
Сы щытхэм, абыхэм сы ще-
лэжьым деж нэгъуэщI  гъа-
щIэ къызогъащIэ. Ду нейм  
сы тетащэрэт, сыпсэуа-
щэ рэт, цIыхум я гум фIы 
ислъхьащэ рэт жызоIэ.

- РадиомкIэ, телевиде-
нэмкIэ си уэрэд къату щы-
зэхэсхкIэ, гузэгъэгъуэ со-
гъуэт, хуэм-хуэмурэ спкъро-
кIыжри, зы тхьэмахуэ-тхуэ-
махуитI зэрыдэкIыу, си 
псэм щIэ гуэр къилъы-
хъуэу хуожьэ. Мис апхуэ-
дэурэ екIуэкIащи, ари гуры-
фIыгъуэшхуэу сигу къо-
кIыж. ДяпэкIэ сщIэну сы-
зы хуейхэри мащIэкъыми, 
къысхузэпищэмэ, си на-
сыпщ. 

Щомахуэ Хьэсэнбий ху-
жы тIахэмрэ езым и Iуэху 
еплъыкIэу тхыгъэм къыхэд-
гъэщахэмрэ къыдэкIуэу, 
абы хуэгъэза псалъэхэр 
игъуэу къысщохъу. Ахэр 
Хьэсэнбий гунэс щыхъумэ, 
и гукъыдэжыр къэзыIэтын 
хуэдэу къыхущIэкIмэ ди гуа-
пэщ.

ХьэIупэ ДжэбрэIил, ком-
позитор, КъБР-м и цIыхубэ 
артист: - Композиторымрэ 
уэрэ дусымрэ зыкъым. Му-

зыкэ щIэныгъэ зимыIэ, ауэ 
зи псэр ушэ, къыхуэмыгъэу-
выIэу зыгуэр зыусыр уэрэ-
дусщ. Апхуэдэ IэщIагъэлI 
нэгъэсауэ щытащ ПащIэ 
Бэчмырзэрэ («Уэзы Му-
рат») Къэжэр Индрисрэ 
(«ПыIэ гъуабжэ плъыфэ»). 
Абы хэм къапоувэ нотэр 
зымыцIыхуахэу Ахъмэт 
Щэ  лэуат («Сэрмакъ»), Уэ-
дыжь Хъусен («ЛатIиф и 
уэрэд»), Пщынокъуэ БетIал 
(«ПшынэщIыжым и уэрэд») 
сымэ. Зи цIэ къисIуахэм 
хуэдэу уэрэдускIэ узэджэ 
хъуну Щомахуэ Хьэсэн-
бий фIэкIа зыри иджыпсту 
диIэкъым. Сыту ди насыпт 
абы музыкэ щIэныгъэ иIа-
мэ, абдежым къыщыувыIэ-
нутэкъым. Ар лъэпкъым и 
цIыху нэсщ, зы къудамэ да-
хэ тхьэмпэбэу къыдэжамэ, 
ар Хьэсэнбийщ. 

Щомахуэр утыку къи-
хьэу, утемыукIытыхьу адыгэ 
уэрэдыжьхэр хужыIэнущ. 
Хьэсэнбий адыгэ уэрэдыжь 
куэд итхыжащ, абыхэм я 
тхыдэри едж, ахэр зэгъусэу 
зэрихъумэным яужь итщ. 
Лъэпкъым зыгуэр епхамэ, 
абы и уэрэдри и IуэрыIуа-
тэри зэрызэхэщар Хьэсэн-
бий и псэм пхокI. 

Сыхуохъуахъуэ: дэрэжэ-
гъуэ, гукъыдэж, гуфIэ гъуэ, 
узыншагъэ! Мис а Iэнэ лъа-
къуиплIыр Хьэсэнбий сы-
тым дежи иIэну си гуапэщ. 
Зеикъуэ апхуэдэ лIы бэлыхь 
дяпэкIи къыдэкIыну!

Мэремыкъуэ Хъусен, 
уэрэ джыIакIуэ, КъБР-мрэ 
КъШР-мрэ я цIыхубэ ар-
тист (2017 гъэ): - Хьэсэн-
бий и уэрэд куэд япэу зы-
гъэзэщIар сэращи, абы 
сринасыпыфIэщ. Ахэр псо-
ри цIэрыIуэ, лъэпкъым и 
дзапэ уэрэд хъуахэщ, нобэ-
ми яфIэгъэщIэгъуэгъуэну 
ягъэIу макъамэ гурыхьщ. 
Лъэпкъ уэрэд хъуахэм 
ящыщщ «Гур къоджэ», «Сэ 
си лъагъуныгъэр», «Лъа-
гъуныгъэм жаIэр къи-
гъэзэжу», «Ар уэра?», «А 
псор уэращ - уи нэхэращ», 
«ПщIэрэ?», нэгъуэщIхэри. 

Зы цIыхум жиIэн хуей  
уэрэдхэм я закъуэ-
къым Щомахуэм и Iэда-
къэм къыщIэкIар, абы 

иIэщ гупым (хорым) игъэ-
защIэхэри, къыхэзыдзэ 
и гъусэу. Апхуэдэщ, пса-
лъэм папщIэ, «Щыгуэлъэт-
кIэ, къыр дзакIэр, фежьу!», 
«Си хэку», «Хэкум уэрэд 
хужыфIэ», «Уэрэдыжьхэм 
папщIэ уэрэд», нэгъуэщI-
хэри.

Къуэдз Iэбубэчыр, пшы-
науэ, КъБР-м щIыхь зиIэ и 
артист: - 1962 гъэм щыщIэ-
дзауэ, дызэроцIыху Хьэсэн-
бий сэрэ. Абдежым ще-
гъэжьауэ нобэр къыздэсым 
унагъуэкIи дызэкIэлъокIуэ, 
ди хъыбари зэрощIэ. 

Хьэсэнбий цIыху зэпIэ зэ-
рытщ, зэи пцIы иупсу, зы-
гуэрым тепсэлъыхьу зэ  хэп-
хынукъым. Зеикъуэ  Щэн-
хабзэмкIэ и унэм и уна-
фэщIу щыщытам, и IэнатIэр 
тэмэму, сыт и лъэныкъуэкIи 
къызэгъэпэщауэ  зэрихьащ.  
Хьэсэнбий и уэ рэдыщIэ си 
тхьэкIумэм къи цырхъауэ 
ар си пшынэм къыщизмы-
гъэкIа зэи къэ хъуа къым, 
апхуэдизкIэ ахэр си гум, си 
псэм дохьэри. 

Щомахуэр нэгъуэщI уэрэ-
дусхэм къащхьэщызыгъэкI  
хъэтI иIэщ, ауэ езыр пцIы-
хумэ, и уэрэд гъэпсыкIэм 
ущыгъуазэмэ, къыумыщIэн-
кIэ Iэмал иIэкъым, апхуэ-
дизкIэ зэхэщIыкIыгъуэ-
щи. Сыт хуэдиз уэрэд екIу 
абы адыгэм тыгъэ къытху-
ищIар?! ГъащIэ дахэ, узын-
шагъэ иIэну, и макъамэм-
кIэ, псалъэ купщIафIэхэр 
зыщIэлъ уэрэдхэмкIэ адыгэ 
лъэпкъыр дяпэкIи дигъэ-
гушхуэну! 

БжэныкIэ Мухьэб, публи-
цист, УФ-м телевиденэмрэ 
радиомкIэ и отличник 
(2012 гъэ): - Дунейр къезы-
гъэлынур дахагъэрщ, жеIэ 
тхакIуэшхуэм. Сэ абы щIыз-
гъунт лъагъуныгъэр, псом 
хуэмыдэу анэм и быным ху-
иIэ лъагъуныгъэр. Ар псэкIэ 
зыхищIэу, и пкъым хэту 
къыдэкIуэтеящ Щомахуэр. 
И адэр япэу зауэм кIуахэм 
яхэту дэкIри, къигъэзэжа-
къым, Хэкум и хуитыныгъэм 
папщIэ псэр итащ. Анэм и 
лъагъуныгъэу гущIэм щи-
гъафIэращ Хьэсэнбий къа-
ру къезытар, пасэу лIыпIэ 
изыгъэувар, «фызабэкъуэ» 

псалъэм ижь къыщIримы-
гъэхуу, Зеикъуэ дэсхэм яхэ-
гъуащэу жыр пкъоуэ уна-
гъуэм щIэгъэкъуэн хуэзы-
гъэхъуар. Анэрщ зыхуэгъэ-
зари нэхъыфIу къехъулIа 
уэрэдхэр.

Щомахуэ Хьэсэнбий и 
уэрэдхэм увыпIэ щхьэхуэ  
щеубыд гурыщIэр псэм 
къыщызыгъэуш лъагъуны-
гъэм. Ахэр псынэ къабзэм 
хуэдэу мэIущащэ, мэушкIу-
рие, Iэпкълъэпкъым щожь-
гъру. Нобэ пэрыхьэту сце-
нэм щыжаIэхэм хуэдэу, абы-
хэм хэбгъуэтэнукъым «сэ уэ 
фIыуэ узолъагъу», «уэри 
у мыбзыщI», «си дуней», 
«дэ зы зыдгъэщI» жыхуи-
Iэ псалъэ тафэтелэхэр. 
Що махуэм и лъагъуны-
гъэм ар уи фIэщ зыщI об-
раз гупсысэкIэ хэлъщ, гу-
ры щIэмрэ акъылымрэ щы-
зэпыхьэм деж нуру къыщо-
лыд.

Щомахуэ Хьэсэнбий и 
уэрэдхэр псэкIэ щIы зыхэп-
щIэр абыхэм щIэлъ езым 
и усэ сатырхэр усыгъэм и 
мардэм иувэу тхащи арщ. 
А лъэныкъуитIыр апхуэдиз-
кIэ куууэ зэхэшыпсыхьащи, 
уедаIуэ пэтми къыпхуэщIэр-
къым удэзыхьэхыр – пса-
лъэхэра хьэмэрэ макъа-
мэра? Ауэ аракъым нэ-
хъыщ хьэр, Щомахуэр зэры-
уэрэдус телъыджэрщ.

Мыз Ахьмэд, тхакIуэ, 
 КъБР-м щIыхь зиIэ и жур-
налист: - Уэрэд надэ псэн-
шэхэм уедэIуа нэужьщ 
уэрэд нэсым, цIыхубэм 
фIыуэ ялъэгъуам и уасэр 
къыщыпщIэр. Апхуэдэу 
 цIы ху  хэм гунэс ящыхъуащ  
Щомахуэ Хьэсэнбий и Iэ-
дакъэщIэкIхэм я нэхъыбэр. 
Уеблэмэ абыхэм  ящыщ зы-
къом дзапэ уэрэд хъуауэ , 
цIыхубэм яуса фIэкI ямы-
щIэу, Iэджэм яIурылъщ. 

Хьэсэнбий ящыщкъым 
«сытIысынщи, зы уэрэд 
нобэ къыщIезгъэдзынщ» 
ж ы зы Iэу залымыгъиблкIэ  
зыгуэр зыуцIырхъхэм. А 
Iуэхум ар иужь щихьэр и 
гум, и псэм щызэрихуэм, 
псэ хупIэ къыщримытым, 
щимыгъэжейм дежщ. Ара-
уэ къыщIэкIынщ Щомахуэм 
и IэдакъэщIэкIхэр къыщIе-
хъулIэм и щхьэусыгъуэ нэ-
хъыщхьэр. И псэм къызэри-
гъэщIымрэ и зэчиймрэ зы 
мэхъужри, уэрэд телъыджэ 
дунейм къытохьэ.

ЖыIапхъэщ псалъэри 
макъамэри зытхыу, а тIу-
ри къызэхъулIэу дэ уэрэдус  
куэд дызэримыIэр, абы 
щхьэкIэ зэчиишхуэ убгъэ-
дэлъын хуейщ. Къанэ щIа-
гъуэ щымыIэу, Щомахуэм 
и IэдакъэщIэкIхэм я ма-
къамэри псалъэхэри зейр 
езыращ. А лъэны къуэмкIэ 
 лъагъуэ хэзыша хэм ящыщу 
уигу къэбгъэ кIыж хъунущ 
Къэжэр Инд рисрэ ДыщэкI 
Залымхъан рэ. 

Шэч хэмылъу, Хьэсэнбий 
хуэдэу зэфIэкIышхуэ зыб-
гъэдэлъ цIыхухэм, лъэп-
къым жумарту хуэлажьэхэм 
щытхъу ин къалэжь, ахэр 
дгъэлъэпIэну, тIэтыну ди 
къалэнщ, зэрыбауэ хьэуам, 
псым, ерыскъым хуэдэу, 
цIыхур, лъэпкъыр сыт щы-
гъуи уэрэдым, макъамэм 
хуейщи. Псом хуэмыдэу 
Хьэсэнбий и уэрэд нэ-
хъыфIу гум дыхьэм, 
псэм  ехуэбылIэм, узыгъэ-
гупсысэм, дэрэжэ гъуэ къ-
озытым, зи мыхьэнэр мы-
кIуэдым, цIыхубэм фIыуэ 
ялъэгъуам хуэдэхэм. 

СОМГЪУР Синэмис. 

Уэрэдус цIэрыIуэ, ныбжьэгъу пэж, цIыху зэпIэзэрыт 
Щомахуэ Хьэсэнбий и ныбжьыр илъэс 80 ирокъу

Псалъэри макъамэри зыгъэIурыщIэ  
Щомахуэ Хьэсэнбий 1942 гъэм Бахъсэн районым хы-

хьэ Зеикъуэ къуажэшхуэм къыщалъхуащ. Абы зэ ры-
цIыкIурэ фIэфI дыдэт мэзым кIуэну, бгым дэкIыну, 
псыхъуэ дахэм дэтыну. Хьэсэнбий зэрыжиIэжымкIэ, и 
ныбжьэгъухэм я гъусэу мэзым щыкIуэкIэ, усэхэр, ма-
къамэхэр и щхьэм къихьэрти, ахэр фIэгъэщIэгъуэнт 
икIи абыхэм хуэм-хуэмурэ елэжьырт. Мис абдежырщ 
абы и усыгъэр, и макъамэр, фIылъагъуныгъэу Хэкум 
хуиIэр къыщыушар. Школыр къиуха нэужь, Хьэсэн-
бий щIэтIысхьащ Налшык дэт педагогикэ училищэм. 
Ар фIэфIу хэтт хорым, музыкэ Iэмэпсымэхэм еплъырт. 
Абы и ужькIэ Щомахуэр щеджащ КъБКъУ-м адыгэб-
зэмкIэ и къудамэм. Хьэсэнбий егъэджакIуэу школым 
щылэжьащ, Зеикъуэ дэт макъамэ еджапIэм, къуа-
жэм ЩэнхабзэмкIэ и унэм я унафэщIу, телевиденэм и 
музыкальнэ редактору щытащ. 

Хьэсэнбий и ныбжьэгъу гуп и гъусэу загъэпсэху. 1970 гъэ

Хьэсэнбийрэ и щхьэгъусэмрэ. 
1970 гъэ

   ХьэIупэ ДжэбрэIил, Джэрыджэ Арсен, Ац къан
Руслан сымэ Зеикъуэ къыхуеблэгъащ.     2015 гъэ



«Санкцэ текъузэныгъэ гуа щIэ-
хэм емылъытауэ Хэкум и агро-
промышленнэ комплексыр Уры-
сейм и экономикэр ипэкIэ зы-
гъэкIуатэ Iэмэпсымэщ», - щы-
жиIащ бюджет политикэм и 
щы тепсэлъыхьа ФедерацэмкIэ 
Советым и зэIущIэм «Урысейм и 
Мэкъумэш банкым» и правленэм  
и унафэщI Листов Борис. Абы 
къызэрыхигъэщамкIэ, къуажэ дэс-
хэм нэхъ щIэгъэкъуэн уа зэры-
хуэхъуфыну Iэмэпсымэр дэчых 
зиIэ кредит етынырщ. 

«КРЕДИТЫМ и лимитыр зэрыха-
гъэхъуам и фIыгъэкIэ дэчых зиIэ 
Iуэхутхьэбзэхэр агрохолдингыш хуэ-
хэми фермерхэми я дежкIэ нэхъ 
IэтыгъуафIэ хъуащ. Мы гъэм «Уры-
сейм и Мэкъумэш банкым» агро-
промышленнэ комплексым дэчых 
иIэу яхуиутIыпщ кредитыр процент 
21-кIэ хэхъуащ - сом мелард 491-м 
нэблагъэ. Абыхэм ящыщу процент 
22-р бизнес мащIэмрэ курытымрэ 
ирата дэчых зиIэ кредитщ», - къы-
хигъэщащ Банкым и унафэщIым. 

КъызэщIэпкъуэжмэ, нэгъабэрей 
мэкъумэшхэкIым нэхърэ проценти 
2,2-кIэ нэхъыбэщ, хьэдзэ зытет 
къэкIыгъэу тонн мелуани 140-м 
 щIигъу къытрахащ, ар ипэ илъэсым 
процент 36-кIэ йофIэкI. Производ-
ствэ лъагэм и фIыгъэкIэ къэралым 
къигъэсэбэпыным къищынэмыщIа-
уэ, экспортми хагъэхъуэну Iэмал 
щыIэщ. 

ФедерацэмкIэ Советым и спикер 
Матвиенкэ Валентинэ Листов Бо -
рис и деж щыщIэупщIащ агрохол-
дингышхуэхэм ику иту яIэ хэхъуэм-
кIэ. «Процент 20-м нэблагъэ, ауэ 
дэт хэнэ IуэхущIапIэми щызэщхьэ-
щокI», - жиIащ «Мэкъумэш бан-
кым» и унафэщIым. 

Листовыр щхьэхуэу къытеувыIащ 
къуажэ щIыналъэхэм я дэIэпы-
къуныгъэм. 2022 гъэм а унэтIыны-
гъэм къэралым сом мелард 50-м 

щIигъу хухихащ. КъищынэмыщIауэ, 
унафэ къащтащ къуажэ ипотекэ 
программэм пIалъэ имыIэу лэжьэ-
ну. 

«А программэм зэрыщыпашэм 
къы хэкIыу, «Урысейм и Мэкъумэш 
банкыр» дэIэпыкъуэгъу хуэхъуащ 
унагъуэ мин 75-м я псэукIэр ира-
гъэфIэкIуэну, псори зэхэту сом ме-
ларди 148-рэ иратри», - къыхэщащ 
Листовым и къэпсэлъэныгъэм. Абы 
жиIащ АПК-м зегъэужьыныр, Хэкум 
и генетикэмрэ селекцэмрэ егъэ-
фIэкIуэныр IэнатIэм и къалэн нэ-
хъыщхьэу зэрыщытыр. Мэкъумэш 
банкыр, нэхъапэми хуэдэу, АПК-м 
дэIэпыкъунущ. 

И къэпсэлъэныгъэм и кIэухыу 
Матвиенкэ Валентинэ къыхигъэ-
щащ иджырей щытыкIэм Мэкъу-
мэш банкым увыпIэшхуэ зэрыщи-
убыдыр: «Жэуаплыныгъэшхуэ зы-
пылъ унэтIыныгъэм фытетщ. КIэ-
рывмыгъэху». 

Урысей Федерацэм и мэкъумэш-
промышленнэ IэнатIэм епха Iуэху-
щIапIэхэм кредит-финанс Iуэхут-
хьэбзэ яхуэщIэнымкIэ лъабжьэ 
быдэщ «Урысейм и Мэкъумэшбанк» 
АО-р. Ар къызэрагъэпэщащ 2000 
гъэм икIи нобэ къалъытэ АПК-м и 
кредитор нэхъыщхьэу. «Урысейм и 
Мэкъумэш банкыр» ди къэралым 
щылажьэхэм ящыщу нэхъ лъэщхэм, 
зи Iуэхухэр зэпIэзэрытхэм, мылъку 
хъарзыни зыбгъэдэлъ нэхъ бан-
кышхуэхэм хабжэ. 

КЪЭХЪУН  Бэч.

Теддзэ тхыгъэхэм къыщыхьа 
бжыгъэхэм, къыщаIэта 

Iуэхугъуэхэм я пэжагъымкIэ 
ахэр зытхахэм нэсу жэуап яхь. 
Авторхэмрэ редакцэмрэ я Iуэху 

еплъыкIэр зэтехуэ зэпыту 
щыткъым.

Газетыр Iэ тезыдзахэм 
яхуэ хьы ныр и пщэ дэлъщ 
КъБР-м федеральнэ пощт 

зэ пы щIэ ныгъэхэмкIэ и 
управленэм.

Тел.: 76-01-28, 76-01-10

«Издательство «Южный 
регион» ООО-м 

щытра дзащ.

357600, Ставрополь край, 
ЕсэнтIыгу къалэ, 

Никольскэ уэрам, 5-А

Газетым Iэ традзэн  хуейщ 

Зы илъэсым газетыр      
156-рэ къыдокI.

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь  сек ретарым и къуэдзэ 
ДыщэкI Соня, корректорхэу Инэро-
къуэ Азэмэт (1, 2-нэ нап.), Нэужьо-
къуэ Заирэ (3, 4-нэ нап.).

КомпьютеркIэ газетым и теп лъэр 
ящIащ Дол Маринэ, Мэлбахъуэ Ан-
желэ.

Сурэтхэм елэ жьар  Бицу Жаннэщ.

 Урысей Федерацэм футболымкIэ и етIуанэ лигэм и Япэ 
гупым щекIуэкI зэхьэзэхуэм и турнир таблицэ

Дж.

12
12
12
11
12
12
12
12
12
12
12
11
12
12

Къ.

8
7
7
7
7
5
5
4
3
3
2
1
1
1

З.

3
3
3
3
0
4
3
5
4
3
5
3
3
2

Т.

18 - 3
24 - 10
19 - 11
16 - 8
18 - 19
16 - 12
22 - 18
13 - 13
14 - 17
13 - 15
11 - 15
7 - 20
8 - 25
5 - 18

О.

27
24
24
24
21
19
18
17
13
12
11
6
6
5

ФI.

1
2
2
1
5
3
4
3
5
6
5
7
8
9

Командэхэр

1. «Чайка» 
2. «Ротор» 
3. «Биолог-Новокубанск» 
4. «Черноморец» 
5. «Кубань Холдинг» 
6. «Форте» 
7. «Спартак-Налшык» 
8. СКА 
9. «Мэшыкъуэ-КМВ» 
10. «Дружба» 
11. «Динамо» Ст. 
12. «Легион» 
13. «Алания-2» 
14. «ЕсэнтIыгу» 

Къэрал автоинспекцэм и лэ жьа-
кIуэхэмрэ спортсмен цIэрыIуэхэмрэ 
ныбжьыщIэхэм щахуэзащ «Крис-
талл» сабий-ныбжьыщIэ спорт комп-
лексым. 

IУЭХУ гуапэм кърихьэлIащ Европэм 
тхэквондомкIэ и чемпион, кикбоксин-
гымкIэ спортым и мастер, нобэми 
утыкум ит, HardcoreFighting лигэм и 
чем пион Къалмыкъ Мухьэмэд. 

Къэрал автоинспекцэм и лэжьакIуэ -
хэр балигъ мыхъуахэм епсэлъащ 
 гъуэгум зэ рыщызекIуэ хабзэхэм те-
тын, сакъын зэ рыхуейм теухуауэ. 

Къалмыкъ Мухьэмэд спортсмен 
 ныбжьыщIэхэр къыхуриджащ зэпIэ-
зэрытыныгъэм: «Сыт хуэдэ ехъулIэ-
ныгъэми и къе жьапIэр хьэл-щэнырщ. 
Ар щыпхэлъын хуейр спорт залым и 
за къуэкъым, атIэ гъуэгум фы щытеткIи 
 хабзэ фхэлъыпхъэщ, лъэ с рыкIуэм 
 игъэзэщIапхъэм хуэвгъасэ фи ныб-
жьэгъухэр, классэгъухэр, нэхъыщIэ 
цIыкIу хэр!», - жиIащ абы. Ар спорт-
смен ныбжьыщIэхэм ехъуэхъуащ 
ехъу лIэныгъэ яIэну, я гъуэгухэр шына-
гъуэншэу щытыну.

БАХЪСЭН Азэмэт.

Нартан къуажэм Щэнхаб-
зэмкIэ и унэм жэпуэгъуэм и 
6-м щекIуэкIащ УФ-ми 
 КъБР-ми я цIыхубэ артист, 
театрымрэ киномрэ я актёр 
ТIыхъужь Алий (1917 - 1995 
гъгъ.) теухуа гукъэкIыж 
пшыхь гуапэ, ар къызэралъ-
хурэ илъэси 105-рэ зэрыри-
къум и щIыхькIэ. 

ЛЪЭПКЪЫМ и набдзэ ТIы-
хъужь Алий къэзыцIыхуу, 
фIыуэ къэзылъагъуу щыта-
хэр зэрымымащIэм и щы-
хьэту, пшыхьым цIыхушхуэ 
къекIуэлIащ. Абы и гъащIэм-
рэ гуа щIэмрэ ягу къагъэ-
кIыжащ къызэхуэсахэм. 
 Псалъэм папщIэ, куэдым 
ямы щIэнкIэ мэхъу ар Хэку 
 зауэшхуэм псэемыблэжу 
зэрыхэтар. Курскэ, Орловскэ 
щIыналъэхэр щхьэхуит къы-
щащIыжым, плIэнейрэ уIэ -
гъэ хъуащ, орденхэмрэ ме-
далхэмрэ къыхуагъэфэщащ, 
лIыгъэрэ хахуагъэрэ зэ ры-
зэрихьам папщIэ. 

Къэбэрдей къэрал драмэ 
театрым къигъэзэжу ар зы-
гъэбжьыфIа ТIыхъужьым и 
джэгукIэр, и утыку итыкIэр, 
театрми киноми къыщигъэ-
щIа роль хьэлэмэтхэр цIы-
хубэм гукъинэж ящыхъуащ. 
Ящыгъупщакъым Алий щып-
сэуа хьэблэм, къалэм ще-
кIуэкI жылагъуэ Iуэхухэм жы-
джэру хэлэжьыхьу, къыхуэ-
ныкъуэхэм я чэнджэщэгъуу 
зэрыщытар. ГъащIэр фIыуэ 
зылъагъуу щыта ТIыхъужь 
Алий и цIыхугъэри, и макъри, 
и дуней тетыкIэри, и гушы-
IэкIэри, и джэгукIэри - псори 
зэкIужт, телъыджэт.

- ПщIэ зыхуэтщI къуажэ-
дэсхэ, ди хьэщIэ лъапIэхэ, 
жылэр дызэрыгушхуэ ТIы-
хъужь Алий теухуа ныщ-
хьэбэрей пшыхьым фыкъы-
зэрытхуеблэгъар ди гуапэщ! 
- жиIащ Нартан къуажэ ад-
министрацэм и Iэтащхьэ 
Урыс Eлдар пшыхьыр къы-
щызэIуихым. Республикэм и 
театр гъуазджэм зи цIэр 
къыхэна, цIыхубэм ящымы-
гъупщэ ТIыхъужь Алий и цIэр 
ЩэнхабзэмкIэ унэм хуэфа-
щэу зэрехьэ. ДяпэкIи пшыхь 
гуапэхэр етщIэкIыу, абы хуэ-
дэ цIыху щэджащэхэр дигу 
къэдгъэкIыжыну, дгъэлъэпIэ-
ну си гуапэщ!

- Шэджэм щIыналъэм къы-
дитащ щэнхабзэмрэ гъуаз-
джэмрэ я цIыху цIэрыIуэ 
куэд. Абыхэм я пашэщ ТIы-
хъужь Алий. Республикэм и 
цIэр фIыкIэ зыгъэIун апхуэ -
дэ цIыху куэд фи щIыналъэм 
дяпэкIи къихъуэну, дунейр 
мамыру дыпсэуну Тхьэм жи-
Iэ, - захуигъэзащ пшыхьым 
къри хьэлIахэм КъБР-м и 
Пар ламентым и Президиу-
мым хэт, КПРФ-м ди респуб-
ликэм щиIэ къудамэм и тхьэ-
мадэ Пащты Борис. Комму-
нистхэм къабгъэдэкIыу, Алий 
ипхъу Эммэ абы тыгъэ хуи-
щIащ «СССР-р илъэси 100 
ирокъу» фэеплъ медалыр. 

- Нартан къуажэм сыкъэ-
кIуэну сыт щыгъуи сфIэфIщ. 
ГушыIэр зи щIасэ, театрым 
къыхуигъэщIа ТIыхъужь Алий 
куэдрэ сыбгъэдэсыну къызэ-
рысхуихуар IэфIу сигу къинэ-
жащ. Мы жылэм узэрыгуш-
хуэ хъун цIыху куэд къыдэ-
кIащи, иджыру зывузэщIыну, 

«Спартак-Налшык» (Нал-
шык) - «ЕсэнтIыгу» (Есэн-
тIыгу) - 1:0 (1:0). Налшык. 
«Спартак» стадион. Жэпуэ-
гъуэм и 8-м. ЦIыху 500 еп-
лъащ. 

Судьяхэр: Молдаван (Крас-
нодар), Магомедов (Мэхъэч-
къалэ), Туршаков (Влади-
мир). 

«Спартак-Налшык»: Сиука-
ев, Далиев, Ольмезов, КIэ-
дыкIуей, Лелюкаев, Ашуев 
(ЛIуп, 64), Хьэшыр (Топурие, 
64), Масленников, Черткоев 
(ХъутIэ, 46), Дэхъу (Жангура-
зов, 82), Торосян.

«ЕсэнтIыгу»: Данилов, Лий 
(Шамилев, 32), Абдулаев (Ге-
цольд, 64), Прозоров, Ки-
перь, Чесноков (Микаелян, 
46), Уэзрокъуэ, Гирзишев, 
Дзауров, Тагибеков, Федо-
ров.

Топыр дигъэкIащ: Хьэ шы-
рым, 29 (1:0). 

Дагъуэ къыхуащIащ: Черт-
коевым.

УРЫСЕЙ Федерацэм фут-
болымкIэ и етIуанэ лигэм и 
Япэ гупым щекIуэкI зэхьэ-
зэхуэм ипкъ иткIэ жэпуэгъуэм 
и 8-м «Спартак-Налшыкым» 
къригъэблэгъащ турнир таб-
лицэм и иужьрей дыдэ увы-
пIэм къыщызэтеувыIа «Есэн-
тIыгур». 

Джэгугъуэ блэкIам Песча-
нокопскэ и «Чайка»-м къыхи-
гъэщIа ди щIалэхэр зэхьэ-
зэхуэм и турнир таблицэм 
лъэбакъуитIкIэ къыщекIуэ тэ-
хын хуей хъуат. Абы къы-
хэкIыу щытыкIэр зэпIэзэрыт 
ящIыжын мурадкIэ иджы я 
унэм щрагъэкIуэкI зэIущIэм 
текIуэныгъэ къыщахьыныр 
 Iэмалыншагъэт. 

ЗэпэщIэтыныгъэр коман-
дэхэм жыджэрагъышхуэ къа-
мыгъэлъагъуэу щхьэIэщтаб-
лэу къыщIадзащ. Урысейпсо 
зэпеуэм хиубыдэ зэIущIэхэм 
къищынэмыщIауэ, щIыналъэ 
зэгъунэгъухэм я гупхэм зы-
гъэсэныгъэхэм хыхьэу зэ-
ныбжьэгъугъэ зэIущIэ куэд 
щIэх-щIэхыурэ зэдрагъэ-
кIуэкI. Арати, «Спартак-Нал-
шыкымрэ» «ЕсэнтIыгумрэ» 
футболистхэр зыр адрейм и 
джэгукIэм фIыуэ щыгъуа -
зэщ. Апхуэдэу щыт пэтми, 
дэтхэнэ зы мэскъалми джэ-
гум и екIуэкIыкIэм зэхъуэ кIы-
ныгъэшхуэхэр хилъхьэфынут 
- япэу бжыгъэр къызэIузыхым 
зэпэщIэтыныгъэм и зэхэуб-
лэкIэр зэрыхуей щытыкIэм 
иригъэувэфынут. 

Ебгъуанэ дакъикъэр екIуэ-
кIыу «Спартак-Налшыкыр» 
гу пышхуэу хьэщIэхэм я гъуэм 
екIуэлIащ. Абы Iэнкун ищIа 
«ЕсэнтIыгум» и гъуащхьэте-
тым топыр къыхуэщтакъым, 
арщхьэкIэ я гъуащхьэхъу мэ-
хэм шынагъуэр лъэныкъуэкIэ 
IуагъэкIуэтыну яхузэфIэкIащ. 

Куэд дэмыкIыу хэгъэрей -
хэм бжыгъэр къызэIуахыну 
 IэмалыфI дыдэ яIащ. Хьэ шы-

Ящымыгъупщэ
ТIыхъужь Алий

апхуэдэ цIыхухэр къыфхэ-
хъуэну си гуапэщ, - жиIащ 
КъБР-м и Парламентым и ко-
митетым и тхьэмадэ Те кIушэ 
Артур. 

УФ-м щIыхь зиIэ и артист, 
ЩоджэнцIыкIу Алий и цIэр 
зезыхьэ Къэбэрдей къэрал 
драмэ театрым и художест-
веннэ унафэщI икIи и ре-
жиссёр Шыбзыхъуэ Басир 
къызэхуэсахэм фIэхъус гуапэ 
ярихри, республикэ псор зэ-
рыгушхуэ, и зэфIэкIымкIэ 
 зы пэпщI хъун щымыIэ ТIы -
хъужь Алий хуэдэ цIыху щэ-
джащэ я жылэм къызэ ры-
дэкIамкIэ зэрехъуапсэр жи-
Iащ. И лэжьэгъум теухуа и 
 гукъэкIыжхэм къытеувыIащ 
Басир. Абы жиIащ Алий и 
унагъуэм нэхърэ адыгэ те-
атрым зэман нэхъыбэ щи-
гъакIуэу зэрыщытар, щы ла-
жьэм и мызакъуэу, шах мат 
щыджэгуу, зыхилъ хьэ щы-
мыIэу фIэфIу щыта адыгэ 
уэрэдыжьхэр щыжиIэу, зы-
щигъэпсэхуу зэры щытар, гу-
фIэгъуэ Iэнэхэр екIуу ири-
гъэкIуэкIыу къызэ ры гъуэгу-
рыкIуар. 

- Хьэдрыхэ хабзэ гуэр 

щыIэмэ, Алий и псэр ныщ-
хьэбэ къыддэгуфIэу Тхьэм 
къыщIигъэкI! Мы жылэжьым 
ПащIэ Бэчмырзэрэ ТIыхъужь 
Алийрэ фIэкIа къыдэмыкIа -
ми, къуажэм и пщIэр зыIэта, 
щIэгушхуэн цIыхухэщ. Но-
бэрей зэман гугъум къыхэ-
хутами, Алий гушыIэ дахэ 
къызэригъуэтыфынум шэч 
хэлътэкъым. ЗэрытщIэщи, 
 гушыIэр Тхьэм и щIасэщ, 
цIыхум гукъыдэж кърет. Алий 
сымэ къакIэлъыкIуащ нэ-
хъыжьхэм пщIэ хуэзыщI, нэ-
хъыщIэхэм щапхъэ яхуэхъу 
къуажэ унафэщIхэр, щIалэ 
жанхэр. Тхыдэм уриплъэжмэ, 
блэкIар гурыгъуазэщи, пщIэ-
рэ нэмысрэ фиIэу адэкIи 
щIэб лэр здэвгъэсэн, жылэр 
здевгъэфIэкIуэн Тхьэм фищI! 
ТIыхъужь Алий и ужь къина, 
утыкур зыгъэбжьыфIэ ар -
тист щыпкъэхэм нэхъы жьы-
фIым и фэеплъыр ящымы-
гъупщэу заузэщIыну, зауэ Iэ-
натIэм Iут ди щIалэхэри узын-
шэу Тхьэм къытхуихьыжыну! 
Адыгэ лъэпкъ узыншэ Тхьэм 
дищI! - жиIащ Дунейпсо 
Адыгэ Хасэм и тхьэмадэ 
 Сэхъурокъуэ Хьэутий. 

ТIыхъужь Алий щыджэгуа 
спектаклхэр, абыхэм я фэ-
еплъ сурэтхэр, и лэжьэгъу-
хэм, и Iыхьлыхэм, къэзы-
цIыхуу щытахэм иджыри ягу 
къызэринэжар нэрылъагъуу, 
пшыхьым гукъэкIыж гуа-
пэхэр ебэкIырт. Къэпсэлъа-
хэм къыхагъэщащ Алий и 
сурэт къудейм ущеплъкIэ, 
 гъащIэр зыхилъхьэ щымыIэу, 
цIыхур фIыуэ илъагъуу, егуэ-
пэкIыу, пщIэ хуищIу зэ ры щы-
тар и  нэгум къызэрищыр.

УФ-м гъуазджэхэмкIэ 
щIыхь зиIэ и лэжьакIуэ, 
 КъБР-м и цIыхубэ артист, 
республикэм и Композитор-
хэм я зэгухьэныгъэм и тхьэ-
мадэ, композитор цIэрыIуэ, 
усакIуэ ХьэIупэ ДжэбрэIил 
Алий теухуа и гукъэкIыж 
 гуапэхэм иужькIэ, зэIущIэм 
хэтхэм захуигъэзащ къэкIуэ-
нур зей, ди пщэдейр зэлъы -
та сабийхэм гулъытэ нэхъы -
бэ хуащIыну, цIыкIухэм я 
акъылым зезыгъэужь, зыгъэ-
гупсысэ зэIущIэхэр нэхъыбэу 
къызэрагъэпэщыну. 

Пшыхьым къыщыпсэлъащ 
Шэджэм районым щIыпIэ 
 самоуправленэмкIэ и Сове-
тым и унафэщI Уэдыжь Хьэ-
санш, КъБР-м ЩэнхабзэмкIэ 
и министерствэм къегъэ щIы-
лIауэ лажьэ ЦIыхубэ твор-
чествэмкIэ щэнхабзэ цент-
рым и унафэщI, УФ-м и Су-
рэтыщIхэм я зэгухьэныгъэм 
и правленэм хэт Жылэ Ана-
толэ, КъБР-м и цIыхубэ ар-
тистхэу Къуныжь Алимрэ 
Думэн Мурэдинрэ, Джы-
лахъ стэней Адыгэ Хасэм и 
тхьэмадэ КIэрэф Мурэ-
динрэ щэнхабзэм и лэжьакIуэ 
Накуэ Сослъэнрэ, Кулиев 
 Къайсын и цIэр зезыхьэ 
Балъ къэр къэрал драмэ те-
атрым и артист Жангуразов 
Мэжид сы мэ, нэгъуэщIхэри.

ТIыхъужьхэ я лъэпкъыр 
утыкум ирагъэблэгъащ. 
Алий ипхъу Эммэ пшыхьыр 
къы зэзыгъэпэщахэмрэ абы 
кърихьэлIахэмрэ фIыщIэ 
яхуи щIащ, пшыхьыр зыгъэ-
дэха «Вагъуэ цIыкIухэр» ан-
самблым адыгэ фащэ фэ-
илъ хьэгъуитIрэ тхылъхэмрэ 
тыгъэ яхуищIащ. Апхуэдэу 
ТIыхъужь лъэпкъым я нэхъы-
жьыфIхэу Мухьэмэд, Iэуес, 
Руслан, МуIэед, Асир, Ли уан, 
Инал сымэ пшыхьым зыкъ-
резыгъэхьэлIахэм фIы щIэ 
къыхуащIащ, зэхыхьэм зэ-
ман хухахыу къызэре кIуэ-
лIам, лъэпкъым и Iуэхур зэ-
рыдаIыгъам папщIэ. 

Пшыхьыр ягъэдэхащ Къу-
рашэ Едыдж зи художест-
веннэ унафэщI, щапхъэу 
 къалъыта «Вагъуэ цIыкIухэр» 
сабий ансамблым, «Нар -
тан», «Шэджэм псыкъелъэ-
хэр», «Терчанка» ансамбл-
хэм,  Сэхъу Хьэсэн и гъэсэн 
пшынауэ ныбжьыщIэхэм, 
уэрэд жыIакIуэхэу Даур 
Иринэ, Аслъэн Iэсият, Хьэ-
къул Оксанэ, Дэгу Каринэ, 
Уэзрокъуэ Чэрим, Нэгумэ 
 ФатIимэ сымэ, нэгъуэщIхэ-
ми. ЩоджэнцIыкIу Алий и 
цIэр зезыхьэ Къэбэрдей 
къэрал драмэ театрым и 
 артистхэм къагъэлъэгъуащ  
ТIыхъужь Алий джэгу хуэдэу 
ящIа теплъэгъуэ. Уэтэбей 
 Руслан абы хуитха «Алий и 
деж» усэм пшы хьым къыще-
джащ Мэкъуауэ Анетэ. 

Тхыгъэри сурэтхэри 
ТЕКIУЖЬ Заретэ ейщ.

Европэм  и  чемпионым  и  дерс

КъыкIэрыхухэм  къыфIахь

Агропромышленнэ 
комплексым

зегъэужьыныр 
ягъэнэхъапэ

рыр штрафнойм щихьэм 
къы пэува есэнтIыгудэсхэм я 
гъуащхьэхъумэхэм топыр ящ-
хьэпридзри командэм къы-
дыхэтхэм я лъэныкъуэмкIэ ар 
къыхитащ. Ауэ иджы щы-
тыкIэр зи нэIэ щIэт есэнтIыгу-
дэсхэм я гъуащхьэтет Да-
ниловым, гугъущэ емыхьыу, 
ебгъэрыкIуэныгъэр къызэпи-
удащ. 

Я унэ щыIэу зэхьэзэхуэм 
щынэхъ лъэрымыхь коман-
дэм къыхигъащIэ зэрымы-
хъунур къызыгурыIуэ нал-
шыкдэсхэм зэIущIэм и япэ 
сыхьэт ныкъуэр нэблэгъауэ 
бжьыпэр яубыдыпащ. Джэгу-
пIэ губгъуэм и кум къыщри-
гъажьэри Къэбэрдей-Балъ-
къэрым и футбол гуп нэхъыщ-
хьэм ебгъэрыкIуэныгъэ лъэщ 
зэхиублащ. Абы хэту штраф-
нойм щихьэм топыр къызы-
Iэрыхьа Хьэшыр Алан гъуащ-
хьэхъумэхэм Iэзэу къапе-
кIуэкI ри гъуэм еуащ. Гъуащ-
хьэтетым пэжыжьэ плIанэпэм 
дыхьэ топыр Даниловым 
къыхуегъэгъэзакъым - 1:0. 

Япэ зэрищам зи лъэр жан 
къищIа «Спартак-Налшы-
кым» и текъузэныгъэр нэхъ 
жыджэрыж къэхъуащ. Ап-
хуэдэу плIыщIрэ езанэ да-
къикъэр екIуэкIыу «Есэн-
тIыгум» и гъуащхьэтетым и 
сэмэгурабгъу лъэныкъуэмкIэ 
гъуэм екIуэла Ашуевым бжы-
гъэр игъэбагъуэным зыма-
щIэщ иIэжар. Топым щеуэм 
Мурад гъуащхьэхъумэхэр зэ-
ран къыхуэхъуащ икIи абы и 
зэранкIэ къаруушхуэ зыхи-
мылъхьэфа топыр гъуащхьэ-
тетым къищтащ. 

Загъэпсэхуу къихьэжа нэ-
ужь, «ЕсэнтIыгум» и футбо-
листхэр ипэкIэ кIуэтащ. Ап-
хуэдэ ебгъэрыкIуэныгъэхэм 
ящыщ зым къыхэлъэтыкIа то-
пым Сиукаевым ерагъыущ 
къызэрыригъэгъэзар. 

Куэд дэмыкIыу «Спартак-
Налшыкым» къыхита угло-

войр ехъулIэныгъэкIэ иу хы-
ным зымащIэщ иIэжар. 
Штрафнойм ит Ашуевым и 
щхьэм Даниловым топыр 
къытрихащ икIи и командэр 
къригъэлащ. КъыкIэлъыкIуэ 
дакъикъэм ди щIалэхэр ар-
гуэру гупышхуэм хьэщIэхэм я 
штрафнойм екIуэлIащ. Хьэ-
шырым къыхита топым зыма-
щIэкIэ нэсакъым гъуащхьэте-
тым хуэзанщIэу къыщыхута 
ХъутIэр. 

Джэгум хуахаха зэман нэ-
хъыщхьэр иухыным дакъи-
къипщI нэхъыбэ къэмынэ-
жауэ «Спартак-Налшыкым» и 
ебгъэрыкIуэныгъэхэм ящыщ 
зыр къызэригъэпэщащ. Губ-
гъуэм и кум Далиевым къри-
тыкIа топыр къыщигъэувыIэм 
ЛIупыр джэлащ, Ебгъэры-
кIуэныгъэм къыпызыщэ Топу-
рие щхьэкIэ зэуа топыр 
«Есэн тIыгум» и гъуащхьэте-
тым къиубыдащ. 

ЗэIущIэм и иужьрей дакъи-
къэхэм тепщэныгъэр зыубы-
да хэгъэрейхэр зэкIэлъ хьэу-
жьу зыбжанэрэ есэнтIыгудэс-
хэм я гъуэм еуащ. ХъутIэм, 
Хьэшырым, Ашуевым, Дэ-
хъум я ебгъэрыкIуэныгъэхэр 
хьэщIэхэм я гъуащхьэхъу мэ-
хэм къызэпаудырт е а ма -

хуэм лэжьыгъэшхуэ зи пщэм 
къыдэхуа Даниловым топыр 
къыщтэрт. 

Псом нэхъыщхьэращи зи 
чэзу очкоищыр зыIэрызы-
гъэхьа налшыкдэсхэр зэхьэ-
зэхуэм и турнир таблицэм и 
ебланэ увыпIэм къыдэкIуэ-
теижащ. Иджыри зэ зыкъа-
Iэтыжмэ, гуп нэхъыфIхэм 
яхэхуэнущ.

ЕпщыкIутIанэ джэгугъуэм 
и адрей зэIущIэхэм мып-
хуэдэ бжыгъэхэр къари-
кIуащ: «Биолог-Новоку-
банск» (Про г ресс) - СКА 
(Дон Iус Ростов) - 4:1, «Ала-
ния-2» (Владикавказ) - «Чер-
номорец» (Новоросийск) - 
0:1, «Дружба» (Майкъуапэ) - 
«Легион» (Мэхъэчкъалэ) - 
1:0, «Мэшыкъуэ КМВ» 
(Псыхуабэ) - «Форте» (Та-
ганрог) - 0:1, «Кубань-Хол-
динг» (Павлоская) - «Дина-
мо» (Ставрополь) - 1:2, «Ро-
тор» (Волгоград) - «Чайка» 
(Песчанокопскэ) - 0:0. 

КъыкIэлъыкIуэ джэгугъуэр 
«Спартак-Налшыкым» Таган-
рог щригъэкIуэкIынущ. Жэп-
уэгъуэм и 15-м ди щIалэхэр 
 IущIэнущ «Форте»-м. 

ЖЫЛАСЭ  Замир. 

Урысей ФСБ-м и управленэу КъБР-м щы-
Iэм и лэжьакIуэхэм экономикэ щIэпхъаджа-
гъэхэм япэщIэтынымкIэ Iуэхухэр щрагъэ-
кIуэкIым къыщIагъэщащ КъБР-м и Дзэ-
лыкъуэ районым ЕгъэджэныгъэмкIэ и уп-
равленэмрэ ЕджапIэхэм бухгалтер учётымкIэ 
и центрымрэ я унафэщIхэм, хабзэм еба-
къуэу хьэрычэтыщIэ Iуэхум, хьэпшыпхэр 
щэнымрэ Iуэхутхьэбзэхэр яхуэщIэнымрэ 
зэрызыпащIар, налог органым зыщрамы-
гъэтхауэ. 

2015 - 2020 гъэхэм абыхэм къызэрагъэпэ-
щащ КъБР-м и Дзэлыкъуэ районым и еджа-
пIэхэм ерыскъыхэкIхэр хурагъэшэныр, школ-
хэм я унафэщIхэм, апхуэдэуи я нэIэм щIэт 
фирмэ зыбжанэм иращIылIа зэгурыIуэны-
гъэхэмрэ тету. 

Ялэжьа хабзэншагъэмкIэ шэч зыхуащIхэм 
зыIэрагъэхьащ сом мелуани 8-м щIигъу. 

Урысей МВД-м Дзэлыкъуэ районымкIэ и къу-
дамэм уголовнэ Iуэху къиIэтащ.

УАРДЭ Женя.

Футбол

Пшыхь


